
ሚኒስትሪ ትምህርቲ፡ ኣብ ውጥን 2025 ዘትዩሚኒስትሪ ትምህርቲ፡ ብ16ን 17ን ጥሪ 
ኣብ ኣስመራ ኣብ ዝገበሮ ኣኼባ፡ ኣብ 
2024 ብደረጃ ክፍልታት ዝተሰላሰለ 
መደባት ብመንጽር ዝነበረ ውጥን 

ብምግምጋም፡ ኣብ መደባት 2025 ዘትዩ።
ኣብ ዝቐረበ ጸብጻባት፡ ተዳኺሙ 

ዝጸንሐ መደባት ትምህርቲ ብመራኸቢ 
ብዙሃን ከፊላዊ ምምሕያሽ ከምዘርኣየ፣ 
ቀረብ መጽሓፍትን ናውቲ ትምህርቲን 
ኣብ እዋኑ ከምእተጻፈፈ፣ ናብ ተመሃሮ 
ዝቐንዐ ጐስጓሳዊ ኣስተምህሮታት 
ብዕቱብ ከምእተሰርሓሉ፣ ቴክኒካውን 

ሞያውን ትምህርትን ስልጠናን ብስሩዕ 
ከምእተዋህበ፣ ከምኡ’ውን ቊጽጽራውን 
ገምጋማውን ንጥፈታት ከምእተኻየደ 
ተገሊጹ።
ንዘይተተግበሩ መደባት ብዝምልከት 

ድማ፡ ሃገራዊ ቅነ ተመሃሮ፣ ከምኡ’ውን 
ምዝርጋሕ ኮምፕዩተራትን ተዛማዲ 

ናውትን ናብ ዞባታትን ኣብያተ-ጽሕፈትን 
ከምዝርከብዎም ክበርህ ከሎ፡ እቲ ቀንዲ 
ጸገም ናይ መጓዓዝያን መሳለጢታትን፣ 
ዘይምጥርናፍ ዓድታትን ሕጽረት ብቑዕ 
ዓቕሚ-ሰብን ከምዝነበረ ተሓቢሩ።
በዚ መሰረት፡ መደባት ትምህርቲ 

ንዓበይቲ ብውሁድ ዝትግበረሉ፡ 

ዝሕይለሉን ዝሰፍሓሉን ኵነታት 
ምፍጣርን ምክትታልን፣ ዳህሳስ ስርዓተ-
ትምህርትን መጽሓፍትን ምክያድ፣ 
ናውቲ ጸሓያዊ ጸዓት ኣብ ኣብያተ-
ትምህርቲ ገጠር ምትካልን ካልእን ኣካል 
መደባት 2025 ምዃኖም ተነጺሩ።
ተሳተፍቲ ብወገኖም፡ ዝንባለ ምርጫ 

ተመሃሮ ናብ ማሕበራዊ ስነ-ፍልጠት 
ብዕቱብ ክግምገም፣ ምደባ ዓቕሚ-
ሰብ ኣቓልቦ ክግበረሉ፣ ምብልሻው 
መሳርሒታት ማእከል ሞያዊ ስልጠና 
ክሕሰበሉ፣ ዝርግሐ ማእከል ዳህሳስ 
ተመሃሮ ክሰፍሕ፣ ዘመናዊ ዕጥቅን 
ስርዓተ-ትምህርትን ዝዓጠቓ ሓደስቲ 
ኣብያተ-ትምህርቲ ሞያ ክህነጻ፣ ሕጽረት 
መምህራን ቋንቋ ኣደ ንምፍታሕ 
ስጒምቲ ክውሰድ፣ ከምኡ’ውን ውዱብን 
ስሩዕን መሐደሲ ስልጠናታት ክካየድ 
ዝብል ለበዋታት ቀሪቡ።
ወኪል ሚኒስተር ትምህርቲ ኣቶ ጴጥሮስ 

ሃይለማርያም ኣብ ዝሃቦ ቃል፡ ኣብ’ዚ 
ሓድሽ ዓመት፡ ንሓፈሻዊ ንጥፈታት 
ትምህርቲ ክሓልኽ ዝጸንሐ ኵነታት 
ክመሓየሽን ትምህርቲ ንምምዕባል 
ዝሕግዝ መምርሒታት ኣብ ባይታ 
ክትግበርን ተስፋ ከምዘሎ ኣገንዚቡ።
ኣቶ ጴጥሮስ ብዘይካ’ዚ፡ ድኻም 

ተመሃሮ ኣብ ዓውዲ ሕሳብ ንኽፍወስ 
ብውህደት ክስራሕ፣ ምስ መሻርኽቲ 
ኣካላት ብምትሕብባር ዝትግበር ምዕቃብ 
ኣከባቢ ክሕይል፣ ከምኡ’ውን ሃጓፋት 
ምምሕዳራዊ ቅርጺ ክመዓራረ ተላብዩ።

ሰንዓፈ - ተጠቃምነት መጎጎ ኣድሓነት ንምስፋሕ ይስራሕ
ኣብ ንኡስ ዞባ ሰንዓፈ፡ ተጠቃምነት 

ትኪ-ኣልቦ መጎጎ ኣድሓነት ብምስፋሕ፡ 
ጥዕና ኣደታት ንምሕላውን ሃልኪ 
ዕንጸይቲ ንምንካይን ይስራሕ ኣሎ።
ኣብ ቤት-ጽሕፈት ሕርሻ’ቲ ንኡስ 

ዞባ ክኢላ ዕብየት ናብራ ወ/ሮ ፊዳ 

ሳልሕ ኣብ ዝሃበቶ ሓበሬት፡ ኣገዳስነትን 
ብልጫታትን መጎጎ ኣድሓነት ንምስራጽ 
ብዝተኻየደ ጻዕሪ፡ ሓያሎ ስድራቤታት 
ተጠቀምቲ ኰይነን ከምዘለዋ ኣረዲኣ።
ተራ ኣመሓደርቲ ከባቢ ኣብ ዓወት 

ናይ’ቲ መደብ ወሳኒ ምዃኑ ዝጠቐሰት 

ወ/ሮ ፊዳ፡  ኣብ ባህላዊ እቶን ሓንሳብ 
እትጠቀመሉ ዕንጸይቲ ኣብ ኣድሓነት 
ሰለስተ ግዜ ክትጥቀመሉ ስለእትኽእል፡ 
ኣብ ቁጠባዊ ሂወት ስድራቤታት’ውን 
ዓቢ ተራ ከምዘለዋ ኣገንዚባ።
ምንጪ ጸዓት ሃገርና ኣብ ጸዓት 

ጸሮና - ኣብ ቀረብ ጽሬቱ 
ዝተሓለወ ማይ ዕቤት ይምዝገብ

ኣብ ንኡስ ዞባ ጸሮና፡ ሸፈነ ጽሬቱ 
ዝተሓለወ ማይ ኣብ ዓድታት 85 
ሚእታዊት ከም ዝበጽሐ፡ ሓላፊ ሃብቲ 
ማይ ኣብ’ቲ ንኡስ ዞባ ቀሺ ክፍለየሱስ 
ኣስመሮም ሓቢሩ።
ካብ 96 ዓድታት እተን 75 ጽሬቱ 

ዝተሓለወ ማይ ይረኽባ ከምዘለዋ ዝጠቐሰ 
ቀሺ ክፍለየሱስ፡ ኣብ ሓውሲ ከተማ ጸሮና 
ብጀነሬተር ዝሰርሕ ዝነበረ ፕሮጀክት ማይ 
ብጸሓያዊ ጸዓት ብምቕያሩ፡ ካብ ዘጋጥም 
ዝነበረ ምብልሻው ጀነሬትርን ወጻኢታት 
ነዳድን ተገላጊሎም እፎይታ ከምዝረኸቡ 
ኣረዲኡ።
ኣብ ሓውሲ ከተማ ጸሮና፡ ኣብ ውሽጢ 

ኣባይቲ፡ ትካላት መንግስትን ሃይማኖታዊ 
ትካላትን መስመራት ማይ ከም 
እተዘርግሐን ኣገልግሎት ይህብ ከምዘሎን 
ጠቒሱ ድማ፡ ጸገም ጽሩይ ዝስተ ማይ 
ዓድታት ምምሕዳር ከባቢ ሓድሽ ዓዲ 
ኣኽራንን መስሓል ኣኽራን ንምፍታሕ 
ዝሰላሰል ዘሎ ስራሕ፡ ኣብ ቀረባ ግዜ 
ክዛዘም ምዃኑ ኣተንቢሁ።
ብዝተዋደደሎም ጸሓያዊ ጸዓት፡ ቀጻልነቱ 

ዝተዋሕሰ ጽሩይ ማይ ክሰትዩ ዝበቕዑ 
ተቐማጦ ጸሮና ብወገኖም፡ ንዝተኻየደ ጻዕሪ 
ብምምጓስ፡ ኣብ ጥዕናውን ማሕበራውን 
መዳያት ዝምስገን ውጽኢት ተረኺብዎ 
ከምዘሎ ኣረጋጊጾም።

ዕንጸይትን ፈሓምን ስለዝተመርኰስ፡ 
ካብ ቀንዲ ጠንቂታት ብርሰት ኣግራብ  
ኰይኑ ምጽንሑ ዝጠቐሰ ወኪል በዓል-
ስልጣን ኣግራብን እንስሳ ዘገዳምን ኣቶ 
ዮውሃንስ ዘካርያስ፡ ኣብ ገለ ዓድታት 
ተበጋጊሱ ዘሎ ምትእትታው ኣድሓነት 
ንምስፋሕ፡ ዝተወሃሃደ ጻዕሪ ከምዘድሊ 

ሓቢሩ።
ተጠቀምቲ ኣደታት ብወገነን፡ ካብ 

ኣድሓነት ንዝረኸብኦ ብልጫታት 
ድሕሪ ምዝርዛር፡ ንምስራሕ መጎጎ 
ኣድሓነት ዘድሊ ናውቲ ኣብ ምርካብ 
ሕጽረት የጋጥም ስለዘሎ፡ ዝምልከቶ 
ኣካል ቈላሕታ ክገብረሉ ተማሕጺነን።

ርሑስ በዓል ጥምቀት

ዕግርግር ኣስመራ (1975) – ዕግርግር ኣስመራ (1975) – 
‘ዓሳ ንምጥፋእ ባሕሪ ምንጻፍ’‘ዓሳ ንምጥፋእ ባሕሪ ምንጻፍ’

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ለይ-ኣውት
ፍርቱና ኤፍሬም        ትንሱእ ፍስሃየ 

 ሓበን ገብረኣምላኽ        ሰሎሜ ኣፈወርቂ

ሳምራዊት ሃብተ

ሱራፌል ተስፋብሩኽ

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እዚ እዚ ሰሙንሰሙን

“ሓንቲ ሓሶት፡ ክብርን ዝናን ንዘለዎ መትከል ከተዕኑ ትኽእል እያ።”                            
- Baltasar Gracian

 Dani: Your aim in life should be 54321.

Sari: Shocked!!

Dani: I mean…

5- Five digit salary, 4- Four wheeler 
vehicle

3- Three room flat, 2- Two cute children

and 1- One sweetheart.

ሜሪ ማና

ዳእላ ተመሃሮ

ኣብ ክፍልና ምርዳእ ዝኣበየና 
ትምህርቲ ንመምህርና ሓቲትና 
ክንፈልጥ ንፍትንዶ? ካብ ነቲ 
ፍልጠት ዘምጽኣልና መምህርና 
ምሕታት፡ ነቲ ኣብ ጥቓና ምሳና 
ዘሎ ተመሃራይ ክንሓትት ዝቐለና 
ውሑዳት ኣይኮንናን። ምስ መዛኑና 
ምጽናዕ ነቲ ከምዚ ዝኣመሰለ 
ሽግራት ፈቲሑ፡ ዝሓሸ ውጽኢት 
ከነመዝግብ ክሕግዝ ይኽእል እዩ። 
ዝበዝሐ እዋን ብጕጅለ ዘጽንዑ 
ተመሃሮ ኣብ ትምህርቲ ዘሎዎም 
ተገዳስነት በብግዜኡ እናኣዕበይዎ 
ክኸዱ ይረኣዩ እዮም። ኣብ 
ሓደ ጕጅለ ተጠርኒፎም ዘጽንዑ 
ተመሃሮ፡ ንዅሉ ዓይነታት 
ትምህርቲ ብመደብ ክረዳድእሉ 
እንከለው፤ 

- ፍልጠቶም ካብን ናብን 
የመሓላልፉ፣ 

- ሓድሽ ሜላ ኣጸናንዓ ይፈልጡ፣ 

- ኣብ ትምህርቲ ዘሎዎም 
ተገዳስነቶም የዕብዩ፣ 

- ዓቢ ፍልጠት ኣየናይ ምዃኑ 
ይፈልጡ፣ 

- ጽቡቕ ውጽኢት ድማ 
የመዝቡ። 

ኣብ ጕጅለ ዝህልዉ ተመሃሮ 

ናይ ምርዳእ ዓቕሞም፡ ኣንቢብካ 
ናይ ምርዳእ ክእለቶም፡ ናይ 
ምስማዕን ምግላጽን ክእለቶም 
ዝተፈላለየ ክኸውን ከም ንቡር 
ክውሰድ ይከኣል። እዚ ዝተፈላለየ 
ዓቕምን ተመኵሮን ኣብ እንገብሮ 
ናይ ሓባር መጽናዕትን ዕዮታት 
ምስራሕን ክንረኽቦ ወይ ክንርእዮ 
ንኽእል። ንዓና ኸኣ ክሕግዘና 
ዝኽእል በበይኑ ዓይነት ሓበሬታ 
ንረክብ። ብተወሳኺ፡ ናይ ምዝካር 
ክእለትና’ውን ብዝበለጸ ክመሓየሽን 
ይኽእል።

ኣብ ሓደ ጕጅለ ዝቘሙ 
ተመሃሮ፡ ዝበዝሐ እዋን ተመሳሳሊ 
ዕላማ ዘሎዎም እዮም። ሓደ ኣብ 
ትምህርቲ ዘይግደስ፡ ብትምህርቲ 
ጽሉላት ዝዀኑ ተመሃሮ ኣብ 
ዘሎዎ ጕጅለ ዘይኰነ፡ እቶም 
ዕንደራን ጸወታን ዘዘውትሩ’ዮም 
ክብርህዎ ዝኽእሉ። ኣብ ካልኣይ 
ደረጃ እንርከብ ተመሃሮ ዝበዝሐ 
እዋን ኣብ ሓደ ደረጃ እንርከብ 
ደቂ-ገዛውቲ ወይ ደቂ-ክፍሊ ዝሓዘ 
ጕጅለ ኢና እነቝም። 

ተመሃሮ ዝፈጥርወን ናይ 
መጽናዕቲ ጕጅለታት፡ ከም 
ባህርን ዓቕምን ኣባላተን ክፈላለያ 
ይኽእላ። ንሕና’ውን ኣብ ኣካይዳ 

ጕጅለና ዝተፈላለየ ኣገባብ ንኽተል 
ኢና። ገለ ጕጅለታት መጽናዕቶምን 
ዕዮታቶምን ወዲኦም ንሓድሕዶም 
ክተሓታተቱ ይራኸቡ፣ በዚ 
ኣገባብ ኣቢሎም መጽናዕቶም 
ክሳብ ክንደይ ውጽኢታዊ 
ምንባሩ ክመዝኑ ይኽእሉ። ገለ 
ኸኣ ብሓባር ኰይኖም ከንብቡ 
ዝመርጹ ኣለዉ። ነዚ ክልተኡ 
ኣገባብ ኣጣቓሊሎም ዝኸዱ ኸኣ 
ኣይሰኣኑን። መጽናዕትታት ከም 
ዘረጋግጾ፡ እቲ ዝበለጸ ትምሃረሉ 
እትኽእል ኣገባብ ክትምህር 
እንከለኻ እዩ። ኣብ ጕጅለኹም 
ክትምህሩ ክትጽዕሩ እንከለኹም 
ዝያዳ ትፈልጡ ኣለኹም። እቲ 
እትምህሮ ኸኣ ብቐሊሉ ከም 
እትዝክር ክገብረካ ይኽእል። 

ብተወሳኺ፤ 

- ናይ ካልእ ክፍሊ፡ መምህርን 
ተመሃራይን ኖት ክንፈልጥ 
ይሕግዘና እዩ። ኣብ ክፍሊ ኖት 
ምሓዝ ኣገዳሲ ዝዀነሉ እዋን 
ብዙሕ ኣሎ። ኣብ ኣተሓሕዛ 
ኖት’ውን ጥበብ የድሊ’ዩ። ኣብ 
ጕጅለና ዝርከቡ መዛኑና ዝሓሸ 
ኖት ዝሕዙ ክዀኑ ስለ ዝኽእሉ፡ 
ኖት ክንከስብ ንኽእል ኢና። 
ንሕና ዘይነስትውዕለሎም ኣገደስቲ 
ነጥብታትን ሓሳባትን ኣብኡ 
ክንረክብ ንኽእል። 

- ዝበዝሐ እንምሃሮ ብቕሉጥፍን 
ብዝቐለለን ከነጽነዖ ይሕገዘና። 
ኣብ እነጽንዓሉ እዋን ብዙሕ ግዜ 
ንወስድ እንተ ነይርና፡ ብጕጅለ 
ምጽናዕ ካብ እንጅምር ንናይ 
ምቝላብን ምርዳእን ዓቕምና 
ከዕብዮ ስለ ዝጅምር፡ ንጸገምና 
ከቃልሎ ይኽእል እዩ።

- ዝተዋህበና ዕዮን ፕሮጀክትን 
ብቕልጡፍን ብዝቐለለን ክንሰርሖ 
ንኽእል። 

- ኣብ ቤት ትምህርትና 
ካብ ትምህርቲ ወጻኢ ንምሃሮ 
ንህይወትና ክሕግዝ ዝኽእል ነገራት 
ኣሎ። ጕጅለ መስሪትና ክንራኸብ 
እንከለና፡ ሓደስቲ መሓዙት ንፈጥር 
ኣለና። ምስ ካልኦት ሰባት’ውን 
ዝምድና ክንፈጥር የኽእለና። 

- ኣብ ህይወትና፡ ኣብ ጕጅለ 
ተጠርኒፍና ንሰርሓሉ ኣጋጣሚታት 
ክህሉ ይኽእል እዩ። ኣብዚ እዋን 
ኣብ ናይ መጽናዕቲ ጕጅለ፡ ናይ 
ሓደ ጋንታ ክፋል ኴንካ ምስራሕ 
ክንለማመድ ከኽእለና እዩ።

ኣብ ትምህርትና ኢሂን ምሂን 
ዘብለና መዘና ክንሕዝ ንፍትን 
ኢና። ምስ ድሌትና ዝኸዱ 
ወይ ዝሰማምዑ ክዀኑ ይኽእሉ 
እዮም። ናይ መጽናዕቲ ጕጅለ 
ብኣጋጣሚ ዝፍጠር ኣሎ፣ ተላዚብካ 
ዝምስረት’ውን ኣሎ። ንዅልኻ 
ዘገድስ ምዃኑ ምስ ፈለጥካ ጕጅለ 
ክትምስርት ይምረጽ። እዞም ዝስዕቡ 
ነጥቢታት ከኣ ናይ መጽናዕቲ 
ጕጅለ ክንምስርት ሓገዝቲ ክዀኑ 
ይኽእሉ እዮም፤

1. ጽቡቕ ኣቃዉማ ዘሎዎም ናይ 
መጽናዕቲ ጕጅለ ንጸቕጢ ፈተና፡ 
ዕዮ-ገዛን ፕሮጀክትን ከጕድልዎ 
ይኽእሉ። ብኣንጻሩ ኣብ ዝቘመት 
ጕጅለ ግን መሰልቸዊትን መጥፍኢ 
ግዜን ክትከውን ትኽእል። 

2.  ቍጽሪ ኣባላት ጕጅለኹም 
ክድረት ጽቡቕ እዩ። ሓደ ናይ 
መጽናዕቲ ጕጅለ ካብ ንቡር ንላዕሊ 
እንተ በዚሑ፡ እቲ ጕጅለ መስመሩ 
ክስሕት ወይ ኣድህቦኡ ከጥፍእ 
ይኽእል እዩ። ምስ ምብዛሕ 
ኣባላት፡ ብዙሕ ባህርያት፡ ዓቕምን 
ድልየትን ተመሃሮ ስለ ዝበዝሕ፡ 
ብሓደ ሰሚርካ ናይ ምኻድ ዕድል 
ከጽብቦ ይኽእል እዩ። 

3. ናብ ጕጅለኹም ዝጽምበር 
ተመሃራይ ክትመርጹ ፈትኑ። 

ብስምዒት ተደፋፊኡ ኣብ ሓደ 
ናይ መጽናዕቲ ጕጅለ ክኣቱ 
ዝደሊ ተመሃራይ ኣሎ፣ ገለ ኸኣ 
ብስም ወዲ-ሰፈረይ፡ ጎሮቤተይ፡ 
መዋጽእተይ፡ ዓርከይ-መሓዛይ 
ናብቲ ጕጅል ክጽምበር ክደሊ እዩ። 
እንተዀነ፡ ኵሉ ኣብ ጕጅለኹም 
ክጽምበር ዝደለየ ብምስትውዓል 
ክትመርጹ ኣድላዪ እዩ። ንህኩያት 
ዝኸውን ቦታ ኣይሃልኹም።

4. ኣብ ጕጅለኹም ማዕረ 
ተሳትፎ ምህላዉ ኣረጋግጹ። 
ነናትኩም ምዕራፍ ወይ ዓይነት 
ትምህርቲ እናተማቐልኩም፡ ዝዀነ 
ኣባል ከም ዝሳተፍን ተራ ከም 
ዝህልዎን ግበሩ። ነዚ ዝቈጻጸር 
ኣገባብ ክህልወኩም ይኽእል እዩ።

5. ንዅሉኹም ዝጥዕም ግዜ 
ምረጹ። ሎሚ ሓደ ይመጽእ ጽባሕ 
ከኣ እቲ ሓደ ኣይጠዓሞን ይተርፍ 
እንተ ዀይኑ፡ ውጽኢታዊ ክኸውን 
ስለ ዘይክእል ንዅላትኩም ዝጥዕም 
ግዜ ምረጹ።

6. እትጅምርሉን እትውድእሉን 
ግዜ ፍሉጥ ይኸውን። ንኽንደይ 
ሰዓት ብሓደ ክትጸንሑ ከም 
እትኽእሉ ብሓባር ወስኑ።

7. ኵሉ ሳዕ ኣብ ትራኸብሉ 
ኣበየናይ ኣርእስቲ ከም እትሰርሑ 
ኣፍልጡ። ፍሉጥ መጀመርን 
መወድእን ኣርእስቲ ዘሎዎ እንተ 
ዀይኑ፡ ብኣድህቦ ንኽትረዳድኡ 
ክሕግዝ ይኽእል።

8. ብሓባር እትራኸብሉ ግዜን 
እቲ ከተጽንዕዎ እትምድብዎ 
ምዕራፋትን ተመጣጣኒ ክኸውን 
ይምረጽ። ኣብ ውሽጢ እታ 
ዝመደብኩማ ግዜ ክውዳእ ዝኽእል 
ክኸውን ከኣ ተመራጺ እዩ።    

9. ናይ ሓድሕድኩም እኹል 
ሓበሬታ ክትለዋወጥሉ ትኽእሉ 
መገዲ ፍጠሩ። ናይ ሓድሕድኩም 
እኹል ሓበሬታ ምህላው’ውን ኣብ 
መንጎኹም ንዝፍጠር ዝምድና 
ብእወታ ክጸልዎ ይኽእል።

10. ናብ ጕጅለኹም ኣብ 
እትኸድሉ ብዘይ ሕቶ ኣይትኺዱ። 

ማክዳ ትንሱእማክዳ ትንሱእ

ምስ መን ኴንካ ተጽንዕ

ፍረ ዘለዎ ገረብን ፍልጠት ዘለዎ ሰብን ተመሳሰልቲ እዮም። እቲ ፍረ ዘለዎ 
ገረብ፡ ጨናፍሩ ብፍረ መሊኡ ኵሉ ሳዕ ምስ ዘጠጠ እዩ። እቲ ፍልጠት ዘለዎ ሰብ 
ከኣ ብተመሳሳሊ ትሕት ዝበለ እዩ። እቲ ብዙሕ ዝፈልጥ ብዙሕ ኣይዛረብን፣ እቲ 
ውሑድ ዘለዎኦ ይነግፍ። እቲ ለባም ሰብ፡ ኵሉ ሳዕ ፍልጠት ከም ዝጐድሎ እፈልጥ 
እየ። ኣብቲ ዝምክሓሉ ንዓመታት ዘጽንዖ’ኳ ገለ ዝተርፎ ከም ዘለዎ ይኣምን’ዩ። 
ደቂ-ሰብ፡ ንፍልጠት እዚ ኣድማስ፡ ገና ካብ ባሕሪ ብጭልፋ’ኳ ኣየልዓልናሉን። 
ፍልጠትካ ኣብ ቅድሚ ፍልጠት እዚ ዓለም ክንዲ ምንታይ ይመስለካ?

“ሓቀኛ ፍልጠት፡ ደረት 
ድንቁርና ገዛእርእስኻ 

ምፍላጥ እዩ።” ኮፊሸስ

ክፍሊ ቱሪዝም ዞባ ማእከል ንትካላት ሸሊሙ
ክፍሊ ቱሪዝም ዞባ ማእከል፡ ኣብ 2024 

ብጽሬተንን ጽፈተንን ንዝተመርጻ 46 
ትካላት ወሃብቲ ኣገልግሎት፡ ብ17 ጥሪ 
ናይ ኣፍልጦ ወረቐት ምስክር ዓዲሉ።
እቲ ንሳልሳይ ግዜኡ ዝተኻየደ መደብ፡ 

ትካላት ወሃብቲ ኣገልግሎት ቱሪዝም 
ንዓማዊል ጽሬቱን ጽፈቱን ዝተሓለወ 
ኣገልግሎት ንምሃብ ዝወዳደራሉ ባይታ 
ንምፍጣር ዝዓለመ ምዃኑ፡ ዋና ዳይረክተር 
ክፍሊ ቱሪዝም ወ/ሮ ሊያ ገብረኣብ ገሊጻ።
እቲ ስራሕ ሓያል መጽናዕትን 

ዕቱብ ምመያን ስለዘድልዮ፡ ኣባላት 
ጨናፍር ጥዕና፡ ሃብቲ ዓሳ፡ ከምኡ’ውን 
ካልኦት ሞያውያን ብዝሓቘፈት ኮሜተ 
ከምእተኻየደ ብምጥቃስ፡ ካብ’ተን ትካላት 
እተን 23 ንፈለማ እዋን፣ 12 ንኻልኣይ፣ 11 
ድማ ንሳልሳይ ግዜአን ምዃነን ኣብሪሃ።
ወ/ሮ ሊያ ኣስዒባ፡ ኣብ መጻኢ - 

ዋጋታት፡ ስነ-ምግባር፡ እንግዶትን ካልኦትን 

ሎሚ ኣብ ERI-TV
ሰዓት         መደብ

07፡30 ሃገራዊ መዝሙር
07፡32 ወግዓዊ  ስነ-ስርዓት 
በዓል ጥምቀት (ብቐጥታ)
10፡30 ፓኖራማ
11፡00 ማእገር
13፡00 ዶክተራት ኣብ ስትድዮ 
13፡40 ቀስተ ድሕነት
14፡00 ሞዛይክ
16፡30 እንዳ ዝማም
17፡05 ፍረ ጻዕሪ 
17፡30 ፈንቕል
18፡05 መደብ ዋልታ
18፡40 ህርመት
20፡00 ዜና  (ትግረ) 
20፡13 ሲት -ኮም  እትመት
21፡00 ዜና (ትግርኛ) 
21፡25 ሓፈሻዊ  ፍልጠት ቡያ
22፡00 ዜና (ዓረብ) 
22፡10 ጽባቐ
22፡30 ዜና  (እንግሊዝ) 

ሰኑይ

ሰዓት  መደብ

12፡00 ሃገራዊ መዝሙር
12፡02 መቓልሕ መንእሰያት
12፡30 ዜና (ትግርኛ)
12፡50 ዜና ስፖርት
12፡55 ዕላል ጥበባት
13፡30 ዜና (ዓረብ)
13፡45 ሄሎ ደባይዋ
15፡30 ዶክመንታሪቻይና
17፡00 ዜና (ትግርኛ)
17፡15 ሌላ
17፡30 ዜና (ዓረብ)
17፡40 ደረት ቃና
19፡10 ሳይዳ
20፡00 ዜና (ትግረ)
20፡15 ሰሙናዊ  ፍጻሜታት  
ስፖርት
21፡00 ዜና (ትግርኛ)
21፡25 ደሃይ ሕትመት
22፡00 ዜና (ዓረብ)
22፡10 ዘዋሪት ካሜራ 
22፡30 ዜና (እንግሊዝ)

ዕግርግር ኣስመራ (1975) – ‘ዓሳ ንምጥፋእ ባሕሪ ምንጻፍ’ሓሊ ሓሰን ሓሊ

ኣብ ግዜ መግዛእቲ ኢትዮጵያ፡ ህዝቢ 
ኤርትራ ኣባይቱ ነዲዱ፡ ጥሪቱ ተዘሚቱ፡ 
ዝፈትዎም ኣባላት ስድራቤቱ ኣብ 
ቅድሚ ዓይኑ ክሕረዱ ርእዩ። ገዛእቲ 
ኢትዮጵያ “ኤርትራ ህዝባ እምበር 
መሬታ ኣየድልየናን እዩ። ከምቲ ዓሳ 
ከተጥፍእ ባሕሪ እተንጽፍ፡ ንሕናውን 
ሰውራ ክነጥፍእ እንተዀንና መጀመርታ 
ህዝቢ ከነጥፍእ ኣለና” እናበለ፡ ልዕሊ 300 
ዓድታት ኤርትራ ኣንዲዱ፡ ናብ ሓመድ 
ክቕይረን እንከሎ፡ ካብ ሞት ዝተረፈ ህዝበን 
ድማ ገሊኡ ናብ ሰውራ ገሊኡ ድማ ናብ 
ስደት ከምርሕ ተገዲዱ። 
ህዝቢ ኤርትራ ኣብ ትሕቲ መግዛእቲ 

ዘሕለፎ ምረት ጸብጺብካ ኣይውዳእን 
እዩ። ገለ ካብቲ ምረት መግዛእቲ ድማ 
እቲ ቅድሚ 50 ዓመት ኣብ ኣስመራን 
ከባቢኣን ዝተፈጸመ ኣልማማ መርሸንቲ 
ንጹሃት ዜጋታት እዩ። 
ኣብ 1975፡ ኣብ ታሪኽ ብዕግርግር 

ኣስመራ ዝጥቀስ ጸሊም ወቕቲ ህልቂት 
ህዝቢ ኣስመራ ብስእሊ ኣእምሮኻ 
እንክትድህስሶ ኣካላትካ ዝሕው ዘብል እዩ።
እቲ እዋን ህዝቢ ኣስመራ፡ ብሰንኪ 

ሕጽረት መብራህትን ቀረብ ነዳድን 
ዕንጸይትን ዝነበሮ ጣዋሉ፡ ኣርማድዮን 
መናብርን እናፈለጸ ቅጫ ቀጭቂጩ 
ንደቁ ዝዕንግለሉ እዩ። ሽኮር ተሳኢኑ 
‘ካሪመሎ ቺቸሮ’ ወቒጥካ ሻሂ ዝስተየሉ፡ 
ቡን ተሳኢኑ ስገም ኣብ ጀበና ዝፈልሓሉ 
ናይ ጥሜትን ጸበባን ዓመት 1975 ፈጺማ 
ዘይትርሳዕ ዓመት’ያ። 
ሓይልታት ሰውራ ኣብ ከባቢ ኣስመራ 

ኣብ ዝርከባ ዓድታት ሰፊረን፡ ብቐጻሊ 
ናይ ከተማ ስርሒታት ይፍጽማ ነበራ። 
ህዝቢ እቲ ብወረ ጥራይ ዝሰምዖ ዝነበረ 
ውግእ ምስ ሰራዊት ኢትዮጵያ፡ ናብ ከባቢ 
ኣስመራ ቀረበ። እዚ ናይ ተስፋ ደሃይ 
ነቲ ብናፍቖት ደቁን ሰውራኡን ዝሕመስ 
ዝነበረ ኤርትራዊ ክኸውን እንከሎ፡ ነቲ 
ሽዑ ብዕልዋ፡ ንስርዓት ንጉስ ሃይለ-ስላሴ 
ገምጢሉ ኣብ ኮረሻ ስልጣን ዝተኾየጠ፡ 
ናይ ኣዋርሕ ዕድመ ስልጣን ጥራይ ዝነበሮ 
‘ደርግ’ መንጸሮር ነበረ። 
ዓመተ 1974፡ ስርዓት ደርግ ስልጣኑ ስለ 

ዘየደልደለ ህዝቢ ብተዛማዲ ዝሓሸ ናይ 
ምንቅስቓስ ዕድል ዝረኸበሉ ነይሩ። ኣብ 
ከባቢ ኣስመራ ብፍላይ ድማ ናብ ወኪ-
ዛግር ብምኻድ ኲናት ሓድሕድ ደው 
ከብል ተጓየየ። መንእሰያት ኣስመራን 
ከባቢኣን ድማ ተጋደልቲ ኣሕዋቶምን 
ኣዝማዶምን ንምርኣይ ናብ ገጠራት 

ክውሕዙን፡ ብእኡ ኣቢሎም ድማ ናብ 
ቃልሲ ክስለፉን ምቹእ ዕድል ረኸቡ።
ብኣንጻሩ ሰራዊት ኢትዮጵያ ቅድሚኡ 

ኣብ ዝካየድ ዝነበረ ዉግኣት ብሓይልታት 
ሰውራ ኤርትራ ከም ሕሱም ተዳሂኹ፡ 
ዓቕሚ ሰቡ ተጓዲሉን ሞራሉ ባይታ 
ዘቢጡን ነበረ። ኣብ በረኻታት ጥራይ 
ከይኣክል ኣብ ከተማታትዉን ናይ 
ፈዳይን ስርሒታት፡ ዘይዕጉብነትን መረረን 
ሰራዊቱን ቀይዲ በተኽነትን መኮነናቱን 
ገርጊሩ ነቲ ስርዓት ኣጨነቖ። 
ነቲ ሃዋሁ ንምቁጽጻር ዝቐለለ ዝበሎ ናይ 

ራዕድን ሽበራን ስልቲ ክጥቀም መረጸ። 
ሻቡ “ነጭ-ለባሽ” ፡ “ዓፋኝ ጓድ” ፡ “ቀይ-
ሽብር” ዝበሃሉን ካልኦት ናይ ራዕዲ 
ጉጅለታት ኣብ ምጭጫሕ ተጓየየ። 
ጉዳይ ሰውራ ኤርትራ ዓቕሉ 

ኣጽቢቡሉ ስለዝነበረ ድማ ካብ ማእከል 
ኢትዮጵያ ሰራዊት ናብ ኣስመራ እናጓረተ፡ 
እንተላይ ሓይሊ ባሕሪን ሓይሊ ኣየርን 
ካልኦት ብፍሉይ ተልእኾ ናብ ኣስመራ 
ዝመጹ ኣሃዱታት፡ ኣብ ጸጥታዊ ስራሕ 
እናዋፈረ፡ ሓይሉ ከደልድል ይፍትን 
ነበረ። በዚ ድማ 1ይን 4ይ ክፍላተ 
ጦራት፡ ካብ ክቡር ዘብዐኛን ብሄራዊ 
ጦርን ከምእዉን ተደረብቲ ኣሃዱታት 
ኣየር-ወለድ ዝተዋጽኡ 10 ሻለቃታት 
ብናይ ሎሚ ኣጸዋውዓ ቦጦሎኒታት፡ ናብ 
ከተማ ኣስመራ ተላእኩ። ከተማ ኣስመራ 
ብወተሃደራት ተጠቕጠቐት፡ መኮነናት 
ሓይሊ ባሕርን ሓይሊ ኣየርን ንመንእሰያት 
ኣስመራ ኣግሊሎም ንኣብያተ መስተ 
በሓትዎ። ነዚ ንመኮነናት ስርዓት ደርግ 
ጉልባቦም ገሊሁ ንሓደጋ ዘቃልዐ ክስተት 
ዘስተብሃሉ ምዑታት ፈዳይን ኣብ 
ረብሕኦም ከውዕልዎ ግዜ ኣይወሰዱን። 
ኣብ ውሽጢ ኣስመራ ከምድላዮም 
ሶሊኾም ብምእታው ድማ ዝተፈላለየ 
ዓበይቲ ስርሒታት የካይዱ ነበሩ። ሓደ 
ካብ ኣብቲ እዋን’ቲ ንወተሃደራት ደርግ 
ዘሰንበደ ስርሒት፡ ኣብ ከባቢ ባቢሎን ኣብ 
ዝርከብ ባር ጎንደርን ኣብ ከባቢ ማርካቶ 
ዝርከብ ባር ኢንተርናሽናልን ኣብ ሓደ ግዜ 
ዝተፈጸመን ብዙሓት መኰንናት ኣብ ሓደ 
ግዜ ዝተቐትልሉን ዚቘሰሉልን ኣሰንባዲ 
ክስተት መጥቃዕቲ ቦምባ ነበረ። 
እቲ እዋን’ቲ ኣብ ውሽጢ ኣስመራ 

ብዝካየድ ዚነበረ ስርሒታት፡ ህዝቢ 
ኣስመራ ፍናኑ ክብ ኢሉ፡ ብፍላይ 
መንእሰያት፡ ናጽነት ንምቅልጣፍ ምስ 
ገድሊ ክተሓባበሩን ኣብ መሳርዕ ሰውራ 
ብስፍሓት ኪውደቡን ዝጀመርሉ እዋን 

እዩ። በዚ ድማ ስርዓት ደርግ መንእሰያት 
ኣስመራ ምስ ተጋደልቲ ዚገብርዎ ዝነበሩ 
ምትሕብባርን ርክባትን ብራዕዲን ሽበራን 
ንምቑጻይ፡ ብዙሕ ግፍዒታት ኪፍጽም 
ጀመረ። ሓደ ረፍዲ ኣብ ድሕሪ ህንጻ 
ምምሕዳር ከተማ ኣስመራ ኣብ ዝርከብ 
ሎሚ ብስም ጃንቲ ዝፍለጥ፡ መጻወቲ 
ጅቶኒ ዝነበሮ ዕሙር መዘናግዒ፡ ብጨው 
ቀትሪ ወተሃደራት ኢትዮጵያ ኣልማማ 
ብኣድራጋ ተዂሲ ብኽፋት ብዙሓት 
መንእሰያት ዝረሸንሉ ፍጻመ ነበረ። ነዚ 
ቅትለት’ዚ፡ ‘ዓፋኝ-ጓድ’ ተባሂሉ ዝጽዋዕ፡ 
ሕብረተ-እዝ ብዝተባህለ ናይ ጸጥታ ትካል 
ዝዋፈር ናይ ጭውያን ቅትለትን ጉጅለ 
ዝተፈጸመ እዩ። እዚ ጉጅለ’ዚ ብድሕሪ’ዚ 
ፍጻመ፡ ኣብ ዝተፈላለየ ከባቢታት ኣስመራ 
ናብ መንእሰያት ዕላማ ዚገበረ ብዙሕ 
ግፍዒታት ኪፍጽም ተራእየ። ሓደ ካብቲ 
በዚ ጉጅለ’ዚ መንእሰያት ንምርዓድ 
ተባሂሉ ዚፍጸም ዚነበረ ኣረሜናዊ ኣገባብ 
ኣቀታትላ ድማ፡ ‘ስርሒት ስልኪ ፒያኖ’ 
ተባሂሉ ዚጽዋዕ ኮይኑ፡ ካብ ጎደናታት 
መንእሰያት እናሓፈስካ፡ ኣብ መካይን 
ጽዒንካ ብምውሳድ፡ ብስልኪ ናይ ፒያኖ 
ሓኒቕካ ድሕሪ ምቕታል፡ ንዝተነፍሐ 
ሬሳታቶም ህዝቢ ንኽርእዮ ኣብ ፈቖዶ 
ጎደናታት ምስጣሕ ነበረ።
ስርዓት ደርግ፡ ብኸምዚ ዝኣመሰለ 

ናይ ራዕዲን ሽበራን ተግባራት ጸጥታዊ 
ኩነታት ኣስመራ ኣብ ትሕቲ ቁጽጽር 
ከእቱ ሃቀነ። ኣብ ኣስመራ ዓስኪሩ ዝነበረ 
ብዝሒ ሰራዊቱ እናወሰኸ ድሕሪ ምኻዱን፡ 
ብተዛማዲ ሓይሉ ምስ ኣደልደለን፡ 
ንሓይልታት ሰውራ ካብ ከባቢ ዓድታት 
ኣስመራ ንምርሓቕ ዝኣመመ ሓደ ተበግሶ 
ወሰደ። 
ዓርቢ 31 ጥሪ 1975 ሰዓት፡ ሰራዊት ደርግ፡ 

ሓይልታት ሰውራ ንምርሓቕ ተጋደልቲ 
ዓሪዶሙሉ ናብ ዝነበሩ ከባቢታት ሰሜንን 
ምዕራብን ኣስመራ “ወፍሪ ቋራ” ዝተሰምየ 
መጥቃዕቲ ኣበገሰ። ቋራ ስም ናይቲ ሃጸይ 
ቴድሮስ ዝተወልደሉ ዓዲ እዩ። ሰራዊት 
ደርግ ነዚ ወፍሪ ተዳልይሉ ንናይ ዜሮ 
ሰዓት ኣብ ዝጽበየሉ ዝነበረ እዋን፡ ሃንደበት 
ኣብ ከባቢ ሰዓት 7 ድሕሪ ቐትሪ ኣብ 
ውሽጢ ኣስመራ ብፈዳይን ሓደ ስርሒት 
ተፈጸመ። ኣብ ልዕሊ ሰራዊት ደርግ ድማ 
ዓቢ ራዕዲ ፈጠረ። ኣብ ኩሉ መዓስከራት 
ዝነበሩ ወተሃደራት ኢንትዮጵያበርደግደግ 
በሉ። ካብ ፍርሒ ዝተበገሰ ኣንፈቱ 
ብዘይፍለጥ ናይ ዓይኒ የብለይ ስኒ የብለይ 
ተዂሲ ሻሕሽሕዎ። ኣስመራ ድማ 

ብኹሉ ወገና ተናወጸት። 
ኣብቲ መን ኣንጻር መን ይትኩስ 

ኣሎ ክትፈልየሉ ዘይትኽእል ሃዋህው፡ 
ኣባላት ሰላሳ ኣምስተኛ ሻለቃ፡ ሙሉእ 
ዕጥቆም ዓጢቖም ዓንጾ ዓንጾ ንማዕጾ 
ነስመራ ተሳህሉዋ። ከምኡዉን ካብ 
ፎርቶ ዝወረዱን ካብ መዓስከር ሬዲዮ 
መሪናዮ ዝተበገሱ ኣባላት ሓይሊ ባሕርን 
በብወገኖም ዝኸፈትዎ ተዂሲ ብዙሓት 
ሰለማውያን ሰባት ተቐዝፉ። ኣብታ ለይቲ 
እቲኣ፡ ኣብ ዝተፈላለየ ከባቢታት ኣስመራ፡ 
(ቲራቮሎ፡ ሰኒታ፡ ቀሓውታ፡ ዝባንስንቀይ፡ 
ሰታንታኦቶ፡ ገጀረት፡ ኣኽርያ፡ ሓድሽ 
ዓዲ፡ ገዛብርሃኑ ወዘተ.) ናብ መንበሪ 
ገዛውቲ በርጌስ ህዝቢ ብኣልማማ፡ መዓጹ 
እናሰበሩ፡ “ወንበዴ ሓቢእኩም ኣለኹም፡ 
ኣውጽእዎም” እናበሉ፡ ብዙሕ ሰብ 
ብጥይትን ሳንጃን ኪቐትሉን ከጋፍዑን 
ሓደሩ። እቲ ዝሓደረ ተኹሲ ንግሆ ዝግ 
በለ፡ ህዝቢ ድማ ድማ ገዝኦም ዘይሓደሩ 
ኣባላት ስድርኡ ንምድላይ ከብዱ ሓቊፉ 
ናብ ሆስፒታላት ወሓዘ። በቲ ግዜ’ቲ ገዛ 
ዘይኣተወ ሰብካ ኣብ ሆስፒታል ምድላይ፡ 
ከም ንቡር ተወሲዱ ነበረ።
ወተሃደራት ደርግ ንጽባሒቱ ንግሆ 1 

ለካቲት 1975 ኣብ ከባቢ ወኪ-ድባ፡ ዓዲ 
ሽማግለ፡ ዓዲ ሃብተስሉስ ኣብ ልዕሊ ዝነበራ 
ኣሃዱታት ተ.ሓ.ኤ. መጥቃዕቲ ቅድሚ 
ምጅማሮም፡ መቐጸልታ ናይቲ ዓርቢ ለይቲ 
ኣብ ኣስመራ ዝጀምርዎ ናብ ሰላማዊ ህዝቢ 
ዝቐንዐ መጥቃዕቲ፡ ኣብ ልዕሊ ተቐማጦ 
ወኪ-ዱባ፡ ጃምላዊ ህልቂት ፈጸሙ። 81 
ዜጋታት ድማ ብጥይትን ስሕለት ካራን 
ቀተሉ።
 ኣብቲ ናይ ቀዳም 1 ለካቲት 1975 

መጥቃዕቲ፡ ሰራዊት ኢትዮጵያ ብኸቢድ 
ብረትን መዳፍዕን ነፈርቲን ተደጊፋ፡ 
ምዕራብ ካብ ኣስመራ ኣብ ናይ ከባቢ 
6 ኪሜ ምስ ሓይልታት ተ.ሓ.ኤ. ኣብ 
ርእሲ ምግጣም፡ ብሸነኽ ሰሜናዊ ምብራቕ 
ኣስመራ፡ ኣብ ከባቢ ናይ 5 ኪ.ሜ. ርሕቀት 
ንኣሃዱታት ህ.ሓ. ካብ ዓዲ ንፋስን በለዛን 
ከርሕቕ ብርቱዕ መጥቃዕቲ ፈነወ። 
ተጋደልቲ ኣትኪሎም ስለዝተዋግእዎ ግን 
ብኹሉ ዝተንቀሳቐሶ ከባቢታት ተጸፊዑ 
ተመልሰ። 
ኣብ ቀዳማይ መዓልቲ ናይቲ ፈተነ 

ክልተ ነፈርቲ ውግእ ጸላኢ፡ ሓንቲ 
ብተጋደልቲ ተ.ሓ.ኤ.ሓንቲ ብተጋደልቲ 
ህ.ሓ. ተወቒዐን ምውዳቐን ንህዝቢን 
ተጋዳላይን ጸባ ዘስተየ ፍጻመ ነበረ። 
ተጋደልቲ ክልቲአን ውድባት፡ በቲ 

ድሙቕ ዓወት ተሓቢኖም፡ ኣብ መንጎኦም 
ዚጸንሐ ምትፍናን ሃዲኡ፡ ሓድሕድ ናይ 
ምትሕብባርን ምትሕግጋዝን ኣንፈት ሓዘ።
 ሰራዊት ኢትዮጵያ እንደገና ወጋሕታ 

ሰንበት 2 ለካቲት 1975 ብመዳፍዕን 
ነፈርቲን ተሰንዩ፡ ኣብ ከባቢ ዓዲ ንፋስ፡ 
በለዛን እምባደርሆን መጥቃዕቲ ፈተነ። 
ኣሃዱታት ህ.ሓ. ድማ፡ ምሉእ መዓልቲ 
ኣብ ከቢድ ውግእ ጸሚደን ዓቢ ጉድኣት 
ኣውረዳሉ።
ሰኑይ ንግሆ 3 ለካቲት 1975፡ ውግእ 

ኣብ ከባቢ ዓዲ-ንፋስን በለዛን ከምኡ’ውን 
ኣብ ከባቢ ዓዲ ያዕቆብ ቀጸለ። ህዝቢ እተን 
ዓድታትን ከባቢኡን ሸማግለ፡ መንእስይ፡ 
ቆልዓ ሰበይቲ ንተጋደልቲ ዕጥቂን-ስንቂን 
ብምቕራብ እናተሓጋገዘ ሓያል ውግእ 
ኪካየድ ወዓለ። ኣብዚ ውግእ’ዚ ትካል 
ሓይሊ ኤሌትሪክ በለዛ ዓነወ። ኣስመራ 
ድማ ጸልመተት። ኣብቲ ዕለት’ቲ ነፈርቲ 
ስርዓት ደርግ፡ ወተሃደራዊ ዒላማታት 
ገዲፈን፡ ኣብ ማእከል ዓድታት ደብዳብ 
ኪፍጽማ ተራእያ። በዚ ደብዳብ’ዚ ከኣ 
ዓሰርተታት በርጌስ ተቐትሉ።              
                 ይቕጽልይቕጽል

መምዘኒታት ብምትእትታው፡ እቲ ጽላት 
ብናይ ሓባር ስራሕ ከም ዝዓቢ ንምግባር 
ከምዝስራሕ ብምግላጽ፡ ምቁጽጻር 
ንውሱናት ኣካላት ጥራይ ዝምልከት 

ስለዘይኰነ፡ ምምሕዳር ንኡስ ዞባታት 
ብዕቱብ ክሰርሓሉ ተማሕጺና።
ኣብ’ቲ ኣጋጣሚ፡ ሚኒስተር ቱሪዝም 

ወ/ሮ ኣስካሉ መንቆርዮስ፡ ዋና ኣካያዲ 

ስራሕ ምምሕዳር ዞባ ማእከል ኣቶ ዘርኢት 
ተወልደብርሃን፡ ከምኡ’ውን ኣቦ-መንበር 
ባይቶ ዞባ ኣቶ ኣብርሃም ሰመረ ተረኺቦም 
ነይሮም።

ዜና

ካብዝን ካብትንካብዝን ካብትንካብዝን ካብትንካብዝን ካብትን
ማርታ ክብሮምማርታ ክብሮም

ብዛዕባ ‘ግዜ’ ካብ ዝተባህለ

 ስነ-ኣእምሮ ሰባት ዝጸልዉ ኣጋጣሚታትሓደ ሓደ ግዜ ሓንጎል ደቂ ሰብ ካብ 
ንቡር ወጻኢ ኣካይዳ ኣለዎ። ገለ ካብቶም 
ወዲ ሰብ ሓደ-ሓደ ግዜ ዝገብሮም 
ስግንጢራውያን ባህርያት ንምጥቃስ፦ 
1. ጓኖት ሰባት ኣብ ስጕምትኻ 

ድርኺት ክፈጥሩ ይኽእሉ እዮም። 
ንኣብነት፡ ሓደ ወዲ ንሓንቲ ኣብ 
ኣውቶብስ ጥራይ ዝረኣያ ጓል ንኽምስጥ 
ኢሉ፡ ካብ ኮፍ ዝበለሉ ሰድያ  ተንሲኡ 
ኮፍ ከብላ ይኽእል። እዚ፡ ስለምንታይ 
ከምኡ ትገብር ከምዘለኻ ከይተረደኣካ፡ 
ሃንደበት ትወስዶ ስጕምቲ ክኸውን 
ይኽእል እዩ። ብሰባት ክትፍቶን 
ክትምስጦምን ዲኻ ትገብሮ ዘለኻ ወላስ 
ሕልናኻ ገዲዱካ ኢኻ ንጹር መልሲ 
የብሉን። እንተኾነ እዚ ተግባራት ከም 
ውጽኢት ስግንጢራዊ ባህርያት ክጥቀስ 
ይኽእል እዩ።
2. ብመሰረት ክልሰ-ሓሳብ ሃውቶርን፡ 

ኣብ ጋሻ ኣከባቢ፡ ሓደ ሰብ ዝተፈልየ 
ባህሪ ከንጸባርቕ ይኽእል እዩ። ሓደ 
ካብዚ ባህርያት’ዚ፡ እሙንን ቅኑዕን 
መሲሉ ክቐርብ ይደሊ። እዚ ግና ኣብ 
መወዳእታ ሕማቕ ወይ ዘየሐጕስ 
ውጽኢት እዩ ዝህብ። ንኣብነት ኣብ 

ሓደ ሬስቶራንት ሓደ መግቢ ጥዒምካ 
ርእይቶኻ ክትህብ ትሕተት። ንዋናታት፡ 
ትሕዝቶኦም ፍሉይን ጥዑምን ከምዝኾነ 

ትነግሮም። ናብ ቤትካ ምስ ተመለስካ ግና 
እቲ ዝጠዓምካዮ መግቢ ዝኾነ ፍሉይነት 
ከምዘይብሉ ኢኻ ትኣምን። 
3. ሰባት ዘይተወድኡ ዕዮታት ልዕሊ 

እቶም ዝተወድኡ ዕዮታት ጽቡቕ 
ገይሮም ይዝክርዎም። ክልሰ-ሓሳብ 
ዘይጋርኒክ፡ ሰባት ነቶም ኣብ መፈጸምታ 

ዘየብጽሕዎም ዕዮታት ጽቡቕ ገይሮም 
ከምዝዝክርዎም የመልክት። ንኣብነት፡ 
ሓንቲ ኣሳሳዪት ዝኣዘዝካዮ ጠለባት ናብ 
ጣውላ ክሳብ ተምጽኣልካ ጽቡቕ ገይራ 

ትዝክሮ። ናብ ጣውላ ምስ ኣውረደቶ 
ግና ብኡ ንብኡ ክትርስዖ ትኽእል። 
4. ገለ ሰባት ብዕላማ ክቡር ነገር ናይ 

ምግዛእ ልምዲ ኣለዎም። ብመሰረት 
ክልሰ-ሓሳብ ቨብለን፡ ሰባት ማሕበራዊ 
ደረጃኦም ንምዕቃብ ክቡር ዝዋጋኦም 
ነገር ይገዝኡ። እዚ ተርእዮ ቀንዲ ኣብ 
መንእሰያት እዩ ዝንጸባረቕ። ናይ’ዚ 
ምኽንያት ድማ፡ ብጎደሎ ዋጋ ወይ 
ሕሱር ንብረት ዝሽየጥ ኣበር ከምዘለዎ 
ገይርካ ስለ ዝውሰድ እዩ። ስለዚ ብኽቡር 
ዋጋ ንብረት ኣብ ትገዝኣሉ ግዜ ልዑል 
ብቕዓት ዘለዎ ነገር ስለዝደለኻ ዲኻ 
ወላስ ማሕበራዊ ክብርኻ ንምዕቃብ 
ኢኻ ከምኡ ትገብር ዘለኻ ከተስተውዕል 
ይግባእ።  
5. ሰባት ዝያዳ’ቶም ፍጹማት ዝመስሉ፡ 

ጌጋ ንዝፍጽሙ ሰባት ይፈትዉ። ክልሰ-
ሓሳብ ፕራትፎል ከምዘነጽሮ፡ ጌጋታት 
እናፈጸሙ ኣብ ዓወት ዝበጽሑ ሰባት 
ኣዝዮም ሰሓብቲ እዮም። ፍጹማት ሰባት 
ግና ሰሓብቲ ዘይክኾኑ ይኽእሉ። 
6. ሰባት ኣድህቦኦም ናባና ምስ 

ዝገብሩ ርእሰ-ምትእምማንና ይጎድል። 
ክልሰ-ሓሳብ ስፖትላይት ኣብ መገዲ 
እናተጐዓዝካ ከለኻ ሓለፍቲ መገዲ 
ኣድህቦኦም ናባኻ ምስ ዝገብሩ ኣባኻ 
ጌጋታትካ ዝርእዩ ዘለዉ ኮይኑ ይስምዓካ። 
ንኣብነት፡ ሓንቲ ጓል ኣንስተይቲ ኣብ 
ሓንቲ ዓይና ኩሕሊ ምግባር ምስ እትርስዕ 
ኩሉ ሰብ ናብኣ እናጠመተ ዝስሕቃ ከም 
ዘሎ እያ ትሓስብ። እንተኾነ ሰባት ከምቲ 
ንሕና ንሓስቦ ኣይኮኑን ንጌጋታትና 
ዘስተውዕልሉ። 
7. ወላ’ኳ ኣብ ዙርያኻ ብዙሓት 

ሰባት ይሃልዉ፡ ኣብ እትደልዮም ግዜ 
ግና ክሕግዙኻ ዘሎ ተኽእሎ ጸቢብ 
እዩ። ክልሰ-ሓሳብ ባይስታንደር፡ ሓደ 
ብብዙሓት ሰባት ዝተኸበ ሰብ ሓገዝ ኣብ 
ዝሓተሉ እዋን ነፍሲ-ወከፍ ሰብ ‘እቲ 
ካልእ ክሕግዞ እዩ’ ኢሉ ስለ ዝሓስብ 
ኩላቶም ንምሕጋዝ ቅሩባት ከይኮኑ 
ይኽእሉ። ብሃንደበት ኣብ ህዝባዊ ቦታ፡ 
ሓሚምካ ሓገዝ እንተደሊኻ ንኹሎም 
ትፈልጦም ሰባት ኣይትጸውዓዮም ኣብ 
ክንድኡ ንሓደ ክሕግዘኒ ይኽእል እዩ 
ዝበልካዮ ሰብ ጥራይ ጸውዕ።

• “ንግዜና ከነመሓድር እንተ 
ዘይክኢልና ካልእ መዳይ ህይወትና 
እውን ከነመሓድር ኣይንኽእልን ኢና።”                                     
• “ኣብ ጕዕዞ ህይወት፡ ናይ ህይወትካ 

ዓመታት ዘይኮነስ፡ ትርጉም ናይ ዓመታት 
ህይወትካ ምፍላጥን ምርዳእን እዩ 
ኣገዳሲ።”                 
• “እቲ ኣብ ህይወቱ ዝግደስን ሓቀኛ 

ፍረ ዘለዎ ናብራ ክነብርን ዝደሊ ሰብ፡ 
እቲ ትርጕም ግዜ ዝርዳእን ብግዜ ዝያዳ 
ዝግደስን እዩ።”
• “ህይወት ምሉእ ትርጕም እትለብስ፡ 

ኣብ እንውጥኖ መደባትን እንሕንጽጾም 
ዕላማታትን ዓወትን ኣሳልጦን ምስ 
እንረክብ እዩ።”

• “ግዜ ንቕድሚት እምበር ንድሕሪት 
ኣይጥምትን እዩ። ስለዚ ክሳዕ ሕጂ 
ብኸንቱ ዘሕለፍካዮ ግዜ እንተ ኣሕዘነካ 
ነቲ ኣብ ምሕዛንካ ተጥፍኦ ግዜ ትኸስሮ 
ኣለኻ እሞ፡ ንቕድሚት ጠምት እምበር 
ደው ኣይትበል ወይ ንድሕሪት ቁሊሕ 
ዘይምባል። ግዜን ውሕጅን ሓደ እዮም።”
• “ግዜ ብግቡእ ንዝጥቀመሉ እናሻዕ 

ዝብርክት መኽሰብ እዩ። ብሸለልትነት 
ንዘባኸኖ ድማ፡ ኣብ ምሉእ ዕድመ 
ዘይክፈል ዕዳን፡ ተጣዒስካ ዘይምለስ 
ክሳራን የስዕበሉ።”

• “ግዜ ብገዛእ ርእሱ ወላ ሓደ 
ነገር እኳ እንተዘይኮነ ነቲ ሓንሳእ 
ምስ ሓለፈ ክምለስ ዘይክእል 
ግዜ ብግቡእ ተቘጻጺርካ፡ ኣብ 
መዓላ ከተውዕሎ ምኽኣል ግና 
ግቡእ ኣጠቓቕማ (ምሕደራ) 
ግዜ እዩ።”
• “ግዜኻ ብግቡእ ምጥቃም 

ናይ ለባማት ባህሪ እዩ።”
• “ግዜኻ ብግቡእ ንምጥቃም 

ትግሃትን ጥንቃቐን የድሊ።”
• “ኣብ ዘይመደብካን ዘይግዚኡን 

ንዝመጽኣካ መደብ ምእንቲ ግዜ ኢልካ 
ንምንጻግ ተባዕ ኵን።”

ምስላ ቀዳሞት
• ማይ ንዝጸምኦ ምኽሪ ንዝሰምዖ።
• ዓሻ ምዒድካዮ ናብ ልማዱ፡ 

ኣድጊ ሓጺብካዮ ናብ ሓመዱ።
• ስቕ ዝበለ ካብ መዓት ገለለ።
• ሕማቕ ሽማግለ መዳገሚ ባእሲ።
• ነገርካ ዳኛ ኣይመጕቶ፡ ጸብሕኻ 

ጨው ኣይዝመቶ።
• ሓቅን ጊሓትን እናሓደረ ይበርህ።
• ዘይመገዱ ዝኸደ ዘይዕዳኡ 

ይዕደ።
• ንኸታሪ የብሉን ፈጣሪ።
• ካብ ወደይ፡ ከብደይ በለት 

ሰበይቲ።
• ዓሻ ምስ ዝጸልእ፡ ከመዓልካ 

ይኸልእ።
• ንኽገሹ ጋሻ ይጸልኡ፡ ንኽሞቱ 

ሬሳ ይጸልኡ።
• ናይ ዕዳጋ ዕግርግር፡ ንሓድሕድካ 

የፋግር።
• ካብ ኣፍ ዝወጸ፡ ካብ ልቢ 

ዝተሃንጸ።

ትፈልጡዶ?
• እታ ዝዓበየ ጫካ ዘለዋ ሃገር ሩስያ 

እያ። ስፍሓት ናይቲ ጫካ 815 ሚልዮን 
ሄክታር እዩ። 
• ንጉስ ሉዊስ ኣብ መበል 17 ክፍለ-

ዘመን ኣብ ፈረንሳ ዝነበረ እዩ።ን72 
ዓመትን 110 መዓልታትን ነታ ሃገር 
ብምምራሕ ድማ ዛጊት ኣብ ዓለም 
እቲ ዝነውሐ ዓመታት ኣብ ስልጣን 
ዝጸንሐ ንጉስ እዩ። 
• ብራዚል እታ ዝበዝሐ ብዙሕነት 

ህይወታውያን ዘለዋ እያ። ኣብታ 
ሃገር ልዕሊ 50 ሽሕ ዓሌታት 
ኣትክልትን ኣግራብን ኣለዉ። 
• “ሳልቫቶር ሙንዲ” ዘርእስታ 

ቅብኣ ሓንቲ ካብተን ብህቡብ 
ቀባኣይ ሊዮናርዶ ዳቪኒቺ 
ዝተቐብአት ቅብኣ እያ። እዛ ቅብኣ 
ካብ ዓለም ዝኸበረት ቅብኣ ተባሂላ፡ 
ኣብ መዝገብ ክብረ ወሰን ሰፊራ 
ኣላ። ዋጋኣ 450.3 ሚልዮን ዶላር እዩ።
• ቲም በርነርስ ቀዳማይ መርበብ 

ሓበሬታ ዝመሃዘ ሰብ እዩ። ኣብ 1990 
ድማ፡ ንመጀመርታ ግዜ ኣብ ስራሕ 
ውዒሉ። 
• ግብጺ እታ ዝጠንተወት ሃገር እያ። 

ኣብ 3100 ቅድሚ ልደተ ክርስቶስ ከም 
ዝተመስረተት ድማ ይፍለጥ። 
• ኣብ ጥንታዊት ግብጺ ድሙ “ሚው” 

ብዝብል ስም እያ ትፍለጥ ነይራ።  
• ኣብ ዓለም ካብ ዝተኻየዱ ኲናት፡ 

እቲ ዝሓጸረ ኣብ መንጎ እንግሊዝን 
ዛንዚባርን ዝተኻየደ ኮይኑ 38 ደቃይቕ 

ጥራይ ዝወሰደ እዩ ነይሩ። 
• ኣብ ዓለም ዝበዝሐ ሕብርታት 

ባንዴራ ዘለዋ ሃገር በሊዘ ኮይና፡ 12 
ሕብርታት ኣለዋ።
• ንመንደቕ ቻይና ምሉእ ብምሉእ 

ብእግርኻ ወዲእካ ክትጐዓዞ 18 ኣዋርሕ 
ይወስድ። እዚ መንደቕ ብጠቕላላ 5 
ሽሕ ማይል ርሕቀት ኣለዎ። 
• ‘ሎብስተርስ’ እቶም ዘይሞቱ 

ሂወታውያን ተባሂሎም ዝግለጹ 
እንስሳታት እዮም። ኣብ ኣካላቶም 
ንዝኣረገ ዋህዮታቶም ዘሐድስን ዝትክእን 
ኢንዛይም ኣለዎም።
• ኣርማዲሎስ (ኣካላቱ ብድርዒ 

ዝተሸፈነ እንስሳ) ዝተባህለ ዓይነት እንስሳ፡ 
ጥይት ክሃስዮ ይኹን ናብ ውሽጢ ኣካላቱ 
ክኣቱ ኣይክእልን እዩ። እቲ ምንታይ 
ኣብ ደጋዊ ክፋል ኣካላቱ ዝርከብ ድርዒ 
ጥይት ከሕልፍ ኣይክእልን እዩ። 
• ቀዳመይቲ ናይ ወረቐት ገንዘብ 

ዘሕተመት ሃገር ቻይና እያ።
• 70 ሚእታዊት ካብ ጽሩይ ማይ ናይ 

ዓለም፡ኣብ ኣንታርክቲካ ኣብ ትሕቲ በረድ 
ይርከብ።
• ኣታካማ ኣብ ዓለም ካብ ዘለዉ 

ምድረ-በዳታት እቲ ዝደረቐ ቦታ እዩ። 
እንተኾነ ልዕሊ ሓደ ሚልዮን ህዝቢ 
ኣብዚ ቦታ ይቕመጥ።

ንልቦና
• ዘሎካ ጽቡቕ ምስ ሃብካ ናይ ሰባት ጽቡቕ ድማ ከም ዝስዕበካ ኣስተውዕል።  
• ብዘይ ሕልሚ ዝነብር ሰብ፡ እቲ ኣብ ዓለም ዝደኸየ ሰብ’ዩ።
• መፍትሕ ናይ ህይወት፡ እንታይነትካ ምፍላጥ ጥራይ ዘይኰነ፡ ንምንታይ ኣብዚ 

ዓለም ኣሎኻ ንምፍላጥ’ዩ።
• እቲ ዝዓበየ ብድሆ ኣብ መንጎ ጽቡቕን ሕማቕን ምምራጽ ዘይኰነ ኣብ መንጎ
ጽቡቕን ኣዝዩ ጽቡቕን ምምራጽ እዩ።
• ድኹም ሰብ ይቕረ ምባል የጸግሞ እዩ፡ ይቕረ ምባል ካብቲ ዝሓየለ ወገን እዩ 

ዝርከብ።
• ፍቕሪ እንተ ሃልዩካ፣ ካልእ ዘድልየካ ነገር የብልካን። ፍቕሪ እንተ ዘይሃልዩካ እውን 

ካልእ ክንድ’ቲ ዘገድስ ኣይኮነን።
• ናብ ኣንፈት ሕልምታትካ ብርእሰ-ተኣማንነት ተጐዓዝ። ንህይወት 

ከኣ በቲ ኣብ ኣእምሮኻ ዝሰኣልካዮ መዳይ ንበራ።• ኣብ ስራሕ 
መን ይንኣደሉ ዝግደስ ሰብ እንተዘየለ፡ ዝሕፈስ ዓወት ወሰን የብሉን።   

ቁርሲ ሰንበትቁርሲ ሰንበትቁርሲ ሰንበትቁርሲ ሰንበት
ጠንቂ ጓህን ሓዘንን እንታይ እዩ?ሓደ እዋን፡ ወትሩ ሕጉስን ትስፉውን 

መንእሰይ ነበረ። ሓደ መዓልቲ ከኣ ናብ 
ሓደ ሽማግለ ብምኻድ ከምዚ ክብል 
ሓተተ፦ “ኣቦ፡ ኣብ ዓለም እቲ ዝዓበየ 
ንሓጐስ ዘጥፍእ ነገር እንታይ እዩ? ኣነ 
ብባህረይ ሕጉስ እየ። ኩሉ ግዜ’ውን 
ሰሓቕን ተዋዛያይን እየ። እንተኾነ፡ ኣብ 
ህይወተይ ብዝኾነ ምኽንያት ከይጉህን 
ከይሓዝንን ብዝብል ምኽንያት ኣብ 
ጭንቀት ክሽመም ይርአ እየ። ስለዚ፡ 
ከም ቀደመይ ሕጉስን እወታዊን ኮይነ 
ንኽቕጽል እንታይ ክገብር ኣለኒ?”
እቶም ሽማግለ ሰብኣይ ቁሩብ ድሕሪ 

ምሕሳብ፡ ርእሶም ብምንቕናቕ ከምዚ 
በልዎ፡- “ሕራይ! እቲ ክትፈልጦ ዝግበኣካ 
ነገር ክነግረካ እየ። ግን ቅድሚኡ ሓደ 
ነገር ክትገብረለይ ክትሰማማዕ ኢኻ።”
እቲ መንእሰይ፡ ብዕቱብነት ገጽ ናይ’ቶም 

ኣቦ እናተገረመ ፍሽኽታ ኣሰንዩ፡ “ጸገም 
የብሉን፡ እንታይ እዩ ንሱ?” ብምባል 
ድልውነቱ ኣርኣየ። እቶም ሽማግለ፡ ዘረባ 
ብምቕጻል ከምዚ በሉ፡- “ኣብ ድሕሪ’ቲ 
ኣነ ዝነብረሉ ቤት ሓንቲ ጥርሓ ዕትሮ 
ኣላ፡። ነዛ ዕትሮ ማይ ክትመልኣለይ እየ 
ደልየ ዘለኹ። ምኽንያቱ፡ ምስ’ዚ ዘለኽዎ 
ዕድመ ናብ ሩባ ወሪደ ማይ ክመልኣ 
ኣዝዩ ከቢድ እዩ ንዓይ። ነዚ ዝበልኩኻ 
እንተ ኣማሊእካ፡ ብዘይካ’ቲ ዝሓተትካኒ 
ሕቶ ምምላስ፡ ኣብ ርእሲኡ’ውን ክልተ 
ቅርሺ መቝሽሽ ክህበካ እየ።”
 እቲ ወዲ ኣብቲ ግዜ’ቲ ገንዘብ’ውን 
ኣድልይዎ ስለ ዝነበረ፡ ውሽጡ 
ብሃንቀውታ ክርበጽ ተፈለጦ። ድሕሪ’ዚ፡ 
ኣብ ቤት’ቲ ሰብኣይ ንዝነበረት ሻንኬሎ 
ብምልዓል ማይ ንኸምጽእ፡ ብፍጥነት 

 መርሃዊ ገብረሚካኤል

መንገዲ ሩባ ሒዙ ተዓዝረ። ድሕሪ 
ቁሩብ ግዜ ናብ’ቶም ሽማግለ ሰብኣይ 
ብምምላስ፡ ነቲ ዕትሮ ማይ ከምዝመልኦ 
ነገሮም።

“እዋይ ዝወደይ ይቕረታ ግበረለይ! 
ኣብ ክሽነይ’ውን ካልእ ጥርሓ ዕትሮ 
ከምዘላትኒ ከይነገርኩኻ ረሲዐዮ። ንዕኣ 
ክትመልኣለይ ትኽእል ዲኻ? ነዚኣ እንተ 
ኣስሊጥካ ከኣ ተወሰኽቲ ክልተ ቅርሺ 
መቝሽሽ ኣለዋኻ። ሽዑ ምስ’ተን ቀዳሞት 
ብድምር ኣርባዕተ ቅርሺ ይኾነልካ። በዚ 
መጠን ገንዘብ ከኣ ንግዚኡ ዘድልየካ ነገር 
ክትገዝእ ክትክእል ኢኻ” በሉዎ።
መንእሰይ ኣርባዕተ ቅርሺ ብስእሊ ኣብ 

ኣእምሮኡ እናተራእየኦ፡ ብዘይ ቅድመ-
ኩነት ናብታ ዝተባህለቶ ዕትሮ ተበገሰ። 
ኣይደንጎየን ኣብ ውሽጢ ሓጺር ግዜ ነታ 
ዕትሮ ማይ መልኣ። ብቕጽበት እናላህለሀ 

ከኣ ናብ’ቶም ሰብኣይ ተመልሰ። ነዚ 
ዝተዓዘቡ ሰብኣይ ግን፡ ደጊሞም ከምዚ 
በሉዎ፦ “ወይ ጉድ ከመይ ዝበሉኒ ረሳዒ 
ሰብኣይ እየ ኣነ! ኣብ ጀርዲነይ’ወን ካልእ 

ጥርሓ ዕትሮ ኣላትኒ። ንዕኣ’ውን እንተ 
መሊእካለይ ካልእ ተወሰኽቲ ክልቲ 
ቅርሺ ክውስኸካ እየ። ኩሉ ምሉ ከኣ 
ሽዱሽተ ቅርሺ ይኾነልካ። ብዙሕ ገንዘብ 
ትውንን ማለት’ዩ።”
ገጽ’ቲ መንእሰይ በቲ ተዋህሊሉ ክረኽቦ 

ዝኽእል ገንዘብ መመሊሱ ይበርህ ነበረ። 
በቲ ገንዘብ እንታይ ክገዝእ ከምዝኽእል 
ክሓስብ ስምዒታቱ ምቁጽጻር ሰኣነ። 
ነታ ሳልሰይቲ ዕትሮ ማይ ክመልኣ ግዜ 
ኣይወሰደሉን። መሊእዋ ናብቲ ሽማግለ 
ምስ ቀረበ፡ ኣዝዩ ደኺሙን ሓይሉ 
ጸንቂቑን ነበረ። 
እቶም ሽማግለ ሰብኣይ ኣብ ክንዲ 

እተን ሽዱሽተ ቅርሺ ብቕጽበት ክህብዎ 
ዝፍትኑ፡ ብጸዋግ ገጽ ከምዚ ኢሎም 
ኣጕረምረሙ፡- “እዋይ ጉድ! ኣብ ዓለም 
እቲ ኣዝዩ ረሳዒ ሰብ ኣነ እየ መስለኒ!? 
ምሳይ ዋላ ሓንቲ ሳንቲም ከምዘይብለይ 
ከይነገርኩኻ ረሲዐዮ። እዚ ዝግበኣካ 
መንእሰይ ኣይኮንካን። እንተዀነ፡ ነገራት 
ካብ ክዉንነት ወጻኢ ብምዃኖም ኣዝየ 
እሓዝን። እዚ ወደይ ኣይትሓዘለይ ንዓኻ 
ዝህበካ ወላ ሓንቲ ገንዘብ የብለይን። 
ንሎሚ ብዘይ ገንዘብ ናብ ቤትካ ክትከይድ 
ኢኻ። ብሓፈሻ ንዓኻ ዝኸውን ዋላ ሓደ 
ነገር’ኳ የብለይን” በሉዎ።
ነዚ ዝሰምዐ መንእሰይ፡ እቲ ከም ላህመት 

ጸብለል ኢሉ ክርአ ዝወዓለ ተስፋኡን 
ፍሽኽታኡን ንእለት ጠፍአ። ብጕሁይ 
መንፈስን ብስልኩይ ስምዒታትን ደኒኑ 
መሬት-መሬት ክጥምት ጀመረ። ሽዑ 
እቶም ሽማግለ ናብኡ ጽግዕ ብምባል፡ 
ንሒደት ግዜ ኣትሪሮም ሓቖፉዎ። 
በተን ዝርካበን ኣስናኖም ፍሽኽ ክብሉ 
እናፈተኑ ከኣ ከምዚ በልዎ፦ “እዚ ወደይ 
ኣይትጨነቕ! እቲ ሓቂ ከምዚ እዩ። ንዓኻ 
ዝኸውን ቁሩብ ቅርሺ ኣለዋኒ። ኩሉ’ቲ 
ክትገብሮ ዝኣዘዝኩኻ ነገራት፡ ኣብ 
ህይወት ሓደ ኣገዳሲ ትምህርቲ ክህበካ 
ስለ ዝደለኹ እየ። ንሱ ከኣ፡ ብዛዕባ እቲ 
ዝዓበየ ንሓጐስና ዘጥፍእ ነገር እንታይ 
ምዃኑ ክነግረካ ምስ ሓተትካኒ’የ ኮነ 
ኢለ ከጕህየካ ከም ዘለኒ ሓደ መደብ 
ከውጽእ ዝተገደድኩ። ነዚ ከኣ ጽቡቕ 
ገይሩ ምእንቲ ክርደኣካ ካብ ዝብል ሓሳብ 
እየ ኣበጊሰዮ። ኣስተውዕል እዚ ወደይ! 
ኣብ ህይወት እቲ ዝዓበየ ንሓጐስና ዘዕኑ 

ነገር እንተሃልዩ - ትጽቢታትና እዮም። 
ምኽንያቱ፡ ንስኻ ካባይ ሽድሽተ ቅርሺ 
ክትጽበ ከም ዝጸናሕካ ርዱእ እዩ። 
“እንተኾነ፡ ትጽቢትካ ከምቲ ዝሓሰብካዮ 

ክኸውን ብዘይ ምኽኣሉ፡ ኣዚኻ ናይ 
ጓሂ ስምዒታት ክተንጸባርቕ ክኢልካ። 
ንኻልኦት ዝኾነ ነገር ክንገብረሎም 
ከለና፡ ኣምሳያኡ ካብኦም ገለ ነገር 
ክንቅበል ስለ እንጽበ ድማ’ዩ ግዳይ ጓሂን 
ጭንቀትን ንኸውን። መብዛሕትኡ እዋን 
ትጽቢታትና ካብ ክዉንነት ዝረሓቑ ወይ 
ልዕሊ ክዉንነት ክኾኑ ይረኣዩ እዮም። 
ከምኡ ክንከውን ግና ኣይግባእን እዩ። 
ንሰባት ስለ ዘፍቀርናዮም ከፍቅሩና፡ 
ጽቡቕ ስለ ዝገበርናሎም ካብኦም ጽቡቕ 
ክንጽበ የብልናን። ባህሪያት ደቂ ሰብ ሓደ 
ዘይክኸውን ከምዝኽእል ተገንዘብ። 
“ከም ሰባት መጠን፡ ኩሉ ግዜ ነገራት 

ከምቲ እንደልዮም ክኾኑልና ንደሊ ኢና። 
ብፍላይ ካብ ሰባት እንጽበዮም ነገራት ልዕሊ 
ትጽቢትና ክጽብቑ ባህጊ ኣለና። እዞም 
ትጽቢታት ድማ እዮም ኣብ መወዳእታ 
ጠንቂ ብስጭት፡ ተስፋ ምቝራጽ፡ ጓሂ፡ 
ጭንቀት፡ ሕርቃን፡ ቅሬታን ምምራርን 
ክዀኑ ዝረኣዩ። ስለዚ፡ ኣብ ሰባት ዘለና 
ትጽቢታት እንተ ቀኒስናዮምን ሰባት’ውን 
ኩሉ ግዜ ትጽቢታትና ከማልኡልና 
ክነብሩ ከምዘይክእሉ እንተ ተረዲእናን፡ 
ኣብ ህይወት ሕጉሳት ኴንና ክነብር 
ንኽእል ኢና። እዚ ወደይ፡ እምበኣርከስ 
መልሲ ናይ ሕቶኻ በቲ ክተካይዶ 
ዝፈተንካ ንጥፈታት ተመሊሱ ክኸውን 
ተስፋ እገብር” ብምባል፡ ጻማ ናይ’ተን 
ማይ ዝመልአን ዓታሩ ሽዱሽተ ቅርሺ ኣብ 
ኢዱ ኣዕሚኾም ኣፋነዉዎ።

ሰብ ዶ ሕልናኻ እንተወቐሰካ . . .
“ከይብሉኒ ብዝብል ምኽንያት፡ 

ካብ ክንደይ ትብህግዎም ነገራት 
ተሪፍኩም ኣለኹም?” ብዘይ-ሕብእብእ 
እንተትነግሩ፡ ዝርዝራቱ ብሓቂ ሒደት 
ኮይኑ ኣይምተረኽበን። ብሓፈሻ፡ ሰባት 
“ከይብሉኒ” በሃልቲ ምዃንና ዘየማትእ 
ሓበራዊ ረቛሒ እዩ። ንሓደ ሕማቕስ 
ይትረፍ፡ ንጽቡቕ ነገር እኳ ኣብ ክንዲ ናብ 
ሰናይ ናብ ኣሉታዊ ሸነኹ እናጠምዘዝና 
ከምዚን ከምቲን ምባል ዝቐልለና 
ፍጡራት ምዃንና ክዝንጋዕ የብሉን። እቲ 
ኣተሓሳስቢ ዛዕባ ግና፡ ሰባት ሕልናናዶ ዋላስ 
ኣብ ዙርያና ዝርከቡ ሰባት ከይወቕሱና 
እንስከፎ ይበዝሕ? ዝብል እዩ። ስለዚ፡ ኣብ 
ከምዚ ኩነታት ነየናይ ቀዳምነት ንህብ ኣብ 
ከከም ርድኢትና ዝምርኰስ’ኳ እንተኾነ፡ 
ኣብዞም ነገራት ግና ልዕሊ ዝኾነ ግዜ 
ኣተኩሮ ክንገብር ክንክእል ኣለና። 
 - ኣብ ፍቕሪ ዳርጋ ክንዲ መርድእ 

ጥልመት ክህሉ ስለ ዝኽእል፡ ልብኻ ክሳብ 
ዝጠፍኣካ ኣይተፍቅር ወይ ኣይትእመን።

- ተጋግየ ኢልካ ክትሽቝረር ኮነ ክትስከፍ 
ግቡእ ኣይኮነን። እኳ ደኣ ‘ካብ ጌጋይ 
እንታይ ተማሂረ’ ኢልካ ዘይምሕሳብ እዩ 
ከሰክፈካ ዝግበኦ። 
- ግዜን ኩነታትን ሓደ ዘመሳስል ነገር 

ኣለዎም። ንሱ ከኣ፡ የላልዩን ይፈላልዩን 
ምዃኖም እዩ። 
- ኣብ ፍቕራዊ ዝምድና ብልምዲ 

“ልበይ ወሲድክለይ ልበይ ምለስለይ” 
ዝብል ብሂል ኣሎ። ከምዚ እናበልካ ነብስኻ 
ክተታልል ግቡእ ኣይኮነን። እኳ ደኣ ሓደ 
ክትፈልጦ ዘለካ ምስጢር ኣሎ። ንሱ ከኣ፡ 
ልብኻ ምሳኻ እያ ዘላ። ወትሩ’ውን ምሳኻ 
ክትህሉ እያ። 
- ለባማት ኣበዋት ክምስሉ ከምዚ ይብሉ 

- “ሕተት ክትፈልጥ፡ ህደም ከተምልጥ።” 
እዚ ዘመልክቶ ሓቂ እንተሃልዩ፡ ግዜን 
ኩነታትን ክሳብ ዝርህወካ ንግዚኡ ጽምም 
ክትብል ወይ ካብቲ ዘለኻዮ ሃዋሁው ናይ 
ምዝላቕ ስጉምቲ ክትወስድ ከምዘለካ እዩ። 
ብዘይካ’ዚ፡ ዘይትፈልጦ ንኽትፈልጥን 

ዝ ደ ለ ኻ ዮ 
ን ኽ ት ረ ክ ብ ን 
ምሕታት፡ እቲ 
እንኮን መሰረታዊን 
ቅድመ-ኩነት ምዃኑ 
ንምንጻር እዩ።  
- ገነት ምህላዉን 

ዘ ይ ም ህ ላ ዉ ን 
ትጠራጠር እንተ 
ደኣ ኴንካ፡ ብዓቢኡ 

እምነት ኣብ ሃይማኖትካ ፈሪሱ ኣሎ ማለት 
እዩ። እዚ ይኹን እምበር፡ ገለ ሰባት ኣብ 
ዙርያኦም ዘለዉ ሰባት ስለ ዘዘውተሩዎ 
ጥራይ ንሓደ ነገር ናይ ምስዓብ ልምዲ 
ኣለዎም።
- ኣብ ሓደ ጽሑፍ ከምዚ ዝብል ጥቕሲ 

ይርአ ነበረ - “ፖለቲካ ብሓሶት ወይ 
ብሓቂ፡ ዋላ’ውን ብስቕታ ንሓደ ሰብ ወይ 
ሕብረተ-ሰብ ከተእምን እትጥቀመሉ ሜላ 
እዩ።” ንስኹምከ እንታይ ምበልኩም? 
ከይብሉኒ ብምባል ወይ ሰባት ብብዝሒ ስለ 
ዝኣመኑሉ ጥራሕ ዶ ምኣመንኩም፡ ዋላስ 
ውሽጥኹም ዝኣምነሉ መጎት ብምሓዝ 
ክትካትዑን ሓሳባትኩም ክተፍስሱን 
ምኸኣልኩም?
- እናነባዕካ ትነብሮ ዘለኻ፡ እናሰሓቕካ 

እተዘንትወሉ ግዜ ርሑቕ ዘይምዃኑ 
ዘመልክት ብምዃኑ፡ ሰባት ከይብሉኒ 
ብምባል ንብዓትካ ምግታእ ኣቋርጽ።
- እቲ ዝበለጸ ጸጋ፡ ብሰላም ካብ ዓራትካ 

ምትንሳእን ወፊርካ ምምላስን እዩ። ሰባት 
ግና ከይሕመዩ ስለ ዝፈርሑ፡ ነዚ ከም ጸጋ 
ምጥማት ውድቀት ዝመስሎም ኣይሰኣኑን 
እዮም። ስለዚ ድማ’ዮም ንሓደ ዓቢ ነገራዊ 
ኩነት ከም መግለጺ ጸጋ እናጠመቱ፡ ንዕኡ 
ብዘይ ምውናኖም ወትሩ ክከላበቱ ዝረኣዩ። 
ካብ’ዞም ኩሎም ዝጠቐስናዮም ነገራት 

ግና፡ እንተስ ሰባት ከይብሉኒ ብዝብል 
ምኽንያት፡ ወይ’ውን ሕልናና ደሪትና ካብ 
ክንብሎም ዘይክንብሎም ንመርጸሉ ግዜ 
ብዙሕ ምዃኑ እዩ።

ስደኲ

ምስላ ንደለይቲ ልቦና
ዘሎ ግበር፡ ዝሞተ ቅበር።

ሃብታም ብገንዘቡ፡ ድኻ ብጥበቡ ይቀራረቡ።
ወርቂ ኣብዛሕኩ፡ ኣፍ ኣብላሕኩ ነየዋጽእ።

ክትጸምእ ብቚሊ፡ ክትደክም በቕሊ፡ ክትሽየም ዓቕሊ፡ 
ክትጠሚ እኽሊ ይሃብካ።

ዝሃቡኻ ኣኾምስዕ፡ ዝገበሩኻ ኣይትረስዕ።
ዝሃበ ይፍቶ፡ ዝፈረየ ይእቶ፡ ኣየድልዮን ሕቶ።
ንሰብ ተሃብካዮ ናቱ፡ ሰብ ይሕጎስ እዝጊ ይፈቱ።

ምትሕግጋዝ - ማሕበረ ባህላዊ ውርሻ ሕብረተሰብና

መርዓት ብሊን
ምርቓ መርዓት ኣብ ምልሶት

መርዓ ብሊን 

ባህላዊ መርዓ 

ገርጊስ ፍቓድ ድራር
           
ኣብ ኩለን ብሄራትና ናይ ምትሕልላይን 

ነንሓድሕድካ ናይ ምትሕግጋዝን ዘሐብንን 
ዘደንቕን ባህላዊ ውርሻታት ኣሎ። ካብ’ዚ 
ድልዱል መሰረት’ዚ ብምብጋስ ከኣ ኣብ 

ታሪኽ ፖለቲካውን ብረታውን ቃልሲ 
ህዝቢ ኤርትራ ከምኡ’ውን ኣብ ምዕቃብ 
ልኡላውነት፣ ዳግመ-ህንጻን ልምዓትን 
ሃገር፣  ሓድነት ዘደልድል ማሕበራዊ 
ፍትሒ ዘነግስ ሃገራዊ ባህሊ ብምዅስኳሱ 
ዘዅርዕ መለለዪ ኤርትራዊ ሕብረተሰብ 
ኮይኑ ኣሎ። ኤርትራዊ  ዜጋ፣ ንረብሓ 
ሃገርን ብጻይን ኩሉ ዓይነት መስዋእቲ 
ንምኽፋልን ወትሩ ድልው ኢዩ። 
ኣብ ዝሃለዎ ይሃሉ፣ ነዓይ ይጥዓመኒ 
ዘይብል፣ ምግባትን ስስዐን ፈንፊኑን 
ወጊድ ኢሉን፣ ብውልቕን ብሓባራዊ 
ማእቶትን ንጽጉማት ምሕጋዝ ኣብ ኩሉ 
ብግብሪ ዝስረሓሉ ዘሎ ሃገራዊ ውርሻኡን 
መለለዪኡን ኢዩ።
ኣብ ብሄረ ብሊን ንጽጉማት ኣባላት’ቲ 

ማሕበረኮም ምሕጋዝ እናተወራረሰ 
ዚኸይድ ያታ ኢዩ። እቲ ሕብረተሰብ 
መነባብሮኡ ብዝያዳ ኣብ ሕርሻን መጓሰን 
ዚምርኮስ ስለዝኾነ እቲ ብጉልበት ይኹን 
ብንዋት ዚግበር ምትሕግጋዝ’ውን 
ኣብዚ ንጥፈታት’ዚ ዘተኮረ ኢዩ። ከም 
ውሁብ ኣብቲ ዓዲ ዘለዉ ውላድ 
ዘይብሎም ጻንታ መኻናት፣ ብዝተፈላለየ 
ምኽንያታት ደቖም ዝተጎድእዎም 
ሓልፋይ ዘይብሎም ስድራቤታት፣ 
መበለታት፣ ሕሙማት፣ምግዱራትን 
ኣእምሮኣውን ኣካላውን ስንክልና 
ዘለዎምን ካልኦትን ጽጉማት ጾር ናይቲ 
ዓዲ ኢዮም። ብዘይካ’ዚ ውን እቶም 
ጥሪትን ጸባን ዘለዎም ስድራቤታት ጸባ 
ጥሪቶም ኣብ ምምቕራሕ ይኹን ኣብ 
ጊዜ በዓላት ኣብ ዚግበር ሕሩድ ንግዱዓት 
ጎረባብቶምን ደቒ ዓዶምን ኪሕግዙ ከም 
ግዴታኦም ኢዮም ዝርእይዎ። ብፍላይ 
ሓራስ ኣብ ትህልወሉ ጊዜ ከኣ በብተራ 
ብምምዳብ ይኹን ብሃውሪ በብዝሰምዕዎ 
ጸባ ሓሓሊቦም ብጻልጣኡ ናብ እንዳ 
ሓራስ ምብጻሕ ልሙድ ኢዩ። ገዛ ሓራስ 
ወትሩ ሓለፋ ካልእ ብጸባ ዝዘቕበበ ኢዩ። 
   ክራማት ኣትዩ ወቕቲ ማሕረስ 

ኪጅምር ከሎ ኣብተን ቀዳሞት መዓልታት 

ማሕረስ፣ ኣብቲ ዓዲ ዘለዉ ጽጉማት 
ተለልዮም ቀዳምነት ተዋሂብዎም ብወፈራ 
ግራውቶም ከም ዚሕረስ ይግበር። ኣብዚ 
ጊዜ’ዚ ብዘይካ’ዞም ኣብ ቕድሚት 

ዝጠቐስናዮም ጽጉማት 
ፍሉይ ቖላሕታ ዝግበረሎም 
ስድራ ስዉኣት’ውን 
ኣለዉ። ናይ ስድራ ስዉኣት 
ጉዳይ ባህላዊ ግዴታ ጥራሕ 
ዘይኮነ ሃገራዊ ሓላፍነት’ውን 
ስለዝኾነ ካብቶም  ብባህርያዊ 
ኵነታት ጽጉማት ዝኾኑ 
ስድራቤታት ፍልይ ዝበሉ 
ኢዮም።
     እዞም ኣብ 

ምጅማር ክራማት ብወፈራ 
ግራውቶም ዝተሓርሰሎም 

ጽጉማት ኣባላት’ቲ ዓዲ ክሳብ እዋን 
ቀውዒ ኣብ ዘሎ ወቕቲ፣ ምእካብ ምህርቲ 
ግራውቶም ብተመሳሳሊ ኣገባብ ብወፈራ 
ኢዩ ጻህያይ፣ምብታኽ እኽልን ዓጺድን 
ተኻይዱሉ ኣብ ቆፎኡ ዚኣቱ። ስለዚ 
እቲ ብገለ ኣጋጣሚ ወይ’ውን ብተፈጥሮ 
ጽጉም ዝኾነ ኣካል ናይቲ ሕብረተሰብ 
ብዘይ ዝኾነ ስክፍታ ንዕለታዊ መነባብሮኡ 
ዘድልዮ ነገራት እናረኸበ ቀሲኑ ኢዩ 
ዚነብር። ሕማቕ ኣጋጣሚ ኮይኑ ደርቕን 
ካልእ ባህርያውን ሰብ ሰርሖን ሓደጋታት 
ኣብ ዘጋጥመሉ እዋን’ውን እቶም 
ቀዳሞት ተጠወርቲ እዞም ጽጉማት 

ዝበሃሉ ኢዮም። ንኣብነት ኣብ ጊዜ 
ቃልሲ ዓድታትን ጥሪትን ብወተሃደራት 
ጸላኢ ኣብ ዝውረራሉን ኣባይቶም ብሓዊ 
ዝባድሙሉን ዝነበረ መድረኽ ካብቲ 
ዓዲ ሳጊምካ ኣብ ዕቑብ ቦታታት ኣብ 
ምህዳምን መጻንሒ ስንቒ ኣብ ምርካብን 
እቶም ሽጉራት ምስቶም ዓቕሚ ዘለዎም 
ተጸንቢሮም ማዕረ ደቖምን ስድራ 

ቤታቶምን ክእለዩ ግዴታ ኢዩ ነይሩ። 
ሞት እንተኾይኑ ብሓባር ሕየት 

እንተኾይኑ’ውን ብሓባር ኢዩ። ዘለዎን 
ዝኸኣለን ክሃድም ድኻን ዓቕሚ ዝሰኣነን 
ግን ክመውት ዚበሃል ነገር ኣይነበረን። 
ኣብ ጊዜ ማሕረስ ዝያዳ ጽምዲ ኣብዑር 
ዘለዎ ሓረስታይ ነቶም ዘይብሎም 
ምሃብ’ውን ልሙድ ሰናይ ተግባር ኢዩ። 
ኣጋጣሚ ኮይኑ ኣብ ጊዜ ምምቕራሕ 
ኣብ ዓዲ ዘይጸንሑ፣ግራውቶም 
ብወፈራ ኪሕረሰሎም ዘይተኻእለ 
ጽጉማት ወይ’ውን ግራት ዘይብሎምን 
ጽግዕተኛታትን እንተኮይኖም ከኣ ኣብ 
ጊዜ ቀውዒ ኣብ ዓውዲ፣ ምህርቲ ኣብ 
ዝሕፈሰሉ እዋን ዓውዲ ዓውዲ እናዞሩ 
ይትኮበሎም። እዚ’ውን ነቲ ዓውዲ ከም 
በረኸት ነቲ ሓረስታይ’ውን ከም ምርቓ 
ሞባእ ዚቍጸር ስለዝኾነ ከም ግቡኦም 
ወሲዶም ከየዕዘምዘሙ ብፍሕሽው ገጽ 
ረድዮም ኢዮም ዘካፍሉ።  
   እዚ እናተወራረሰ ክመጽእ ዝጸንሐ 

ባህላውን ያታውን ውርሻታት ሎሚ ምስ 
መድረኻዊ ኵነታትን ብብዝሒ ናብ ከተማ 
ምስ ምእታውን ገለገለ ድኽመታት’ኳ 
ዝረአ እንተኾነ ኣብቲ ርሑቕ ገጠራት 
ኣብ ዚነብር ህዝቢ ግን ብተዛማዲ ኣብ 
ምዕቓቡ ዝሓሸ’ዩ ዘሎ ኪበሃል ይከኣል። 
እቲ ሕብረተሰብ ተሓጋጊዙን ተመላሊኡን 
ኢዩ ብስኒት ዚነብር።
       ኣብ ዝተፈላለዩ ናይ ሓጐስን 

ሓዘንን ውራያት እቲ ነንሓድሕድካ 
ናይ ምድግጋፍ ባህሊ ክሳብ ሕጂ’ውን 
ብጽቡቕ ዚቕጽል ዘሎን ዚነኣድን ኢዩ። 
ንኣብነት ሓደ ካብቶም ዝዓበዩ ማሕበረ-
ባህላዊ ውራያት ብቐዳምነት ዚጥቐስ 
ጉዳይ መርዓ እንተረኣና  ሓንቲ ንመርዓ 
ዝተቋጸረት ስድራቤት ጽጉማት ኢና 
ኢላ ብዙሕ ዘሻቕል የብላን። ጽጉማትን 

ርኹባትን ዳርጋ ብማዕረ 
ኢዮም ውራዮም 
ዝጽንብሉ። ንመርዓት 
ይኹን ንመርዓዊ ካብ 
ዘድሊ ንብረት ጀሚርካ 
ክሳብ እቲ ንውራይ 
መካየዲ ዝኸውን ሽሻይ 
ብምትሕግጋዝ ናይ ደቂ 
ዓዲ’ዩ ዚዕመም። ነቲ 
ውራይ መካየዲ ካብ 
ዝኸውን መሰረታዊ 
ነገራት ንገለ ገለ 
ክንጠቕስ፦ 
እኽሊ፦   ነፍሲ-ወከፍ 

ሰበይቲ ኣብቲ እንዳ 

መርዓ ክትመጽእ ከላ ሓደ ርብዒት 
እኽሊ ሒዛ ትመጽእ። በዓል ውራይ 
ነቲ እኽሊ መቐበሊ ዝኸውን ቆፎታትን 
ኣኻይሽን ኣዳልዩ ይጸንሕ። ንብምሉእ 
ነቲ ውራይ ኣኺሉ ዝተርፍ እኽሊ ኢዩ 
ዚእከብ። እቲ ቀረባ ቤተሰብ ከኣ እቲ 
ወፈዩኡ ዝዛየደ ይኸውን።  እቲ መርዓ 
ናይ ወዲ እንተኾይኑ ከኣ እቶም ቀረባ 
ቤተሰብ  “ናይ ድራር” ብዝብል ባህላዊ 
መደብ በብተራ መመዓልቶም ብምሓዝ 
ንቕንያት ሕጽኖትን ድሕሪኡን ዝቕጽል 
ምትሕግጋዝ ይገብሩ። እዚ ናይ ድራር 
መደብ ከከም ዓቕሞምን ኵነታቶምን 
ምሩጽ ሕሩድ፣ መዓር፣ ባህላዊ ስዋ(ማሳ)፣ 
ጸባን ጠስምን የጠቓልል።  

 ዕንጨይትን ማይን ፦  ንዕንጨይቲ 
ብዝምልከት ዳርጋ ነፍሲ ወከፍ 
ተቐማጣይ ናይቲ ዓዲ  ጾር ሰብኣይ 
ዕንጨይቲ ጸይሩ የብጽሕ። እቲ ዝያዳ 
ዝነጠፈ ከኣ ብመጽዓኛ ከከም ተወፋይነቱ 
ብኣድግን ግመልን ጽዒኑ የብጽሕ። ንማይ 
ዝምልከት ከኣ ዓዲ፣ ካብ መውረዲን 
መዕቈርን  ናውቲ ማይ ጀሚሩ 
ብጉልበቱ፣ ብመጽዓኛኡ፣ ኣእዱግን 
ኣግማልን ብምውፋይ  ይተሓጋገዝ። 
ብፍላይ እቲ ቀረባ ጎረቤትን ቤተሰብን 
ከኣ ኣበርክቶኡ ዝዛየደ ይኸውን። እቲ 
ከምኡ ዓይነት ምድግጋፍ ሩቲናዊ ኢዩ። 
ምኽንያቱ እታ ደገፍ ዝግበረላ ዘሎ ስድራ 
ቤት ወይ ኣቀዲማ ተመሳሳሊ ደገፍ ገይራ 
ኣላ፣ ሓዳስ እንተኮይና’ውን ኣብ ዝቕጽል 
ዝተገብረላ ክትክሕስ ማዕረ’ቲ ዝተገብረላን 
ልዕሊኡን ስለእተበርክት ንቡርን 
ዑደታውን መስርሕ ኢዩ። በብመዓልቱ 
ዚፍደ ስለዝኾነ ዘሰክፍ የብሉን። 
             ኣብ ጊዜ ሕጸ ክዳን እንዳባን 

እንዳኖን እናተባህለ ንነፍሲወከፍ ኣብቲ 
ውራይ ዝተሳተፈን መቕርብን ከከም 

ኵነታቱ ዓዓሰርተ ናቕፋ ወይ ልዕሊኡ 
ይወሃብ። እዋን መርዓ ምስ ኣኸለ ከኣ እዚ 
ኣቐዲሙ ዝተዋህበ ብክልተ ዕጽፊ ወይ 
ልዕሊኡ ረቢሑ ተመላሲ ስለዝኸውን 
ነቲ በዓል ውራይ ዓቢ ደገፍ ይኸውን። 
ብወገን መርዓት ምስኣ ዝኣቱ ዝተፈላለየ 
ባህላዊ ናይ ገዛ ስልማትን ሕብራዊ ምሩጽ 
ተንኮባታትን (ቅልወት፣መጀራብብ) ስለዘሎ 
ብናይ ቀረባ ደቂ ኣንስትዮ ኣዝማዳ፣ 
ሓትኖታትን ኣሞታትን ጎረባብትን ከም 
ወፈያ ይዳለወላ። 
      ስለዚ ኣብ ናይ ገጠር ባህላዊ 

መርዓ ንሰብ ውራይ ነቶም ቀንዲ ወለዲ 
ዝተርፍ ጾር እቲ ብእንዳ ወዲ ብጥሪት 
ዚግበር ገዝምን ንጓል ዚግበር ስልማት 
ወርቕን ጥራሕ ኢዩ። እዚ’ውን ከም 
ዓቕምኻ ዚሕለፍ ጠለባት ኢዩ። ስለዚ 
ከምዚ ዝጠቐስናዮ እቲ ውራይ ብባህላዊ 
ምድግጋፍ ናይ ዓዲ’ዩ ዚሓልፍ። ዘኽታም 
ብምዃን ወይ’ውን  ካብ ግዱዕ  ጽጉም 
ስድራቤት ብምውላዱ/ብምውላዳ ብሰንኪ 
ድኽነት ኢድ ሓጺርዎም ተባሂሉ 
ዓቕሚ ሄዋንን ዓቕሚ ኣዳምን ዝበጽሑ 
መንእሰያት ካብ መርዓ ኣይበዅሩን 
ኢዮም። ምኽንያቱ እቲ ዘምስሎም 
ዓዲ ደኣ’ምበር ስድራቤቶም ንበይኖም 
ኣይኮኑን። 
           እዚ ናይ ምትሕግጋዝ ባህሊ 

ንጥምረት ናይ’ቲ ዓድን ነንሕድሕዶም 
ንዝገብርዎ ምትሕልላይን’ውን ኣዝዩ 
ሓጋዚ ኢዩ። ዓዲ ምልእቲ ኣብ ኩሉ 
ጉዳያት ከም ሓንቲ ስድራ ስለእትዋሳእ 
ከም ምብላጽ ዓይነትን ተጕላባነትን 
ዝኣመሰሉ ኣሉታውያን ስምዒታት 
ዘንጸባርቑ ደቂ ዓዲ ዓገብ ተባሂሎም 
ብእዋኑ ኣብቲ ልክዕ ሓዲድ ከምዚኣትዉ 
ኢዩ ዝግበር። ኣጋጣሚ ኣብ መዓልቲ 
ስራሕ ከለዉ ኣውያት ናይ መርድእ 
እንተተሰሚዑ እቲ ዝሞተ ጾታ ብዘየገድስ 
ወዲ ዓዲ ይኹን ጎደቦ ዋላ’ውን ኣብቲ 
ዓዲ ዘመድ ወይ ሌላ ዘለዎ ናይ ዝረሓቐ 
ከባቢታት ተቐማጣይ እንተኾነ፣ ኩሉ 
ሓረስታይ ካብታ መርድእ ዝሰምዓላ ደቒቕ 
ብቐጥታ ኢዩ ስርሑ ዘቋርጽ። ኣብዑር 
ቈሪኑ እንተሎ ብቕጽበት ይፍትሑ ኣብ 
ጻህያይ፣ ዓጺድን ዓውድን፣ ወላ ብወፈራ 
ኣብ ሓባራዊ መደብ እንተሃልዮም እቲ 
ስራሕ ይቋረጽ። ብዝተኻእለ መጠን ከኣ 
ኣብቲ ቀብርን ሓዘንን ክሳተፉ ይፍትኑ። 
መዋቲ/መዋቲት ካብ ጐደቦን ርሑቕ 
ቦታን እንተኮይኑ’ውን ነቲ ዘመድ መዋቲ 
ኣሰንዮም ኪኸዱ ግዴታ ኣለዎም። ልዕሊ’ቲ 
ብሰብ ዝቐርበሎም ነቐፌታን ሕሜታን 
እቲ ሕልናዊ ስነምግባር ስለዝኸብዶም 
ኣብቲ ናይ ምክብባርን ምትሕልላይን 
ባህሊ ሃጓፍ ክፈጥሩ ኣይደልዩን ኢዮም። 
እቲ ዝቕጽል ወለዶ’ውን ብተመሳሳሊ 
ኣገባብ ናይ ኣቦታቱን ኣቦሓጎታቱን ያታ 
ወሪሱ ይጐዓዝ።

ናይ ዕድመ ብዓል ጸጋ ጎብየ ኣብ ኣስመራ!ጥንታዊ ኣሰራት ወይ ቅርስታት፣ 
ህንጻታት፡ ገዳማት፡ ሓወልትታት፡ 
ዓስከሬን እንስሳታት፡ ቅርጽታት፡ 
መበቈል ወዲ ሰብ ዝገልጹ ኣሰራት፡ 
ስእልታትን ካልኦትን ካብቶም ብዙሕ 
ግዜ እንሰምዖም እዮም።
ኣብ ሃገርና፡ ብቐረባ ዝጥቀሱ 

ጥንታውያን ቅርስታት ብዙሓት’ኳ 
እንተኾኑ፡ ኣርትዴኮ ህንጻታት ኣስመራ፡ 
ባጽዕ፡ ከረን፡ ኣዱሊስ፡ ሓወልቲ መጠራ፡ 
ሳፊራ፡ ገዳማት፣ ከምኡ’ውን እቲ 
ድሒሩ ዝተረኽበ ሓደ ሚልዮን 
ዓመታት ከም ዘለዎ ዝተገመተ 
ኣስከሬን ርኽበት ቡያ፣ ከም ወከልቲ 
ጠቒሰ ኽሓልፍ። ኩላቶም’ዞም ልዒለ 
ዝገለጽኩዎም፡ ኤርትራ ሃገርና ምድረ 
ጥንታውያን ኣሰራት ምዃና ዘራጒዱ 
እዮም። 
ኣብ ህይወታውያን፡ ናይ ዕድመ 

ብዓል ጸጋ ክበሃል ከሎ፡ ቀዲሙ ኣብ 
ኣእምሮኻ ዝቕጀለካ ሰብ እዩ። እዚ 
ሕጂ ዝዛረበሉ ግን ኣብ ኣስመራ ኣብ 
ሓደ ቀጽሪ መንበሪ ቤት ነዊሕ ዓመታት 
ዝገበረ ጎብየ እዩ። “ብግምት ዕድሚኡ 
ልዕሊ 200 ዓመታት ይገብር’ዩ 
ይብል” ዋናኡ ኣቶ ጀማል። ቅድሚ 
50 ዓመት እቲ ገዛ ክግዛእ እንከሎ፡ 
ኣብኡ ከምዝጸንሖም ገለጸለይ።  ‘‘ቶሮ’’ 
ብዝብል ስም ከምዝጽዋዕ ድማ ፈለጥኩ 
- እዚ ኣብ ዝሮተይ ዝረኸብኩዎ ጎብየ። 
ምስ ኣቶ ጀማል ኣልጠይብ 

ዓብደላ፣ ብናይ ስራሕ ኣጋጣሚ ኢና 
ተራኺብና። ሓደ መዓልቲ፣ ናብ ቤቱ 
ሒዙኒ ኸደ’ሞ፣ ኣድህቦይ ዝመሰጠ ዓቢ 
ጎብየ ኣብ ቀጽሪ’ቲ ቤት ረኣኹ። ጎብየ 
ክርኢ መጀመርታይ ኣይነበረን። እቲ 
ጎብየ’ቲ ግን፡ ኣብ ዳሕረዋይ የማናይ 
ክፋል ድርዒ ኣካላቱ ዝተበስዐ ነገር 
ተዓዘብኩሉ። ጠንቁ ንምፍላጥ ቀሪበ 
ተመልከትኩዎ። እቲ ነዃል፣ ብኸመይ 
ዝተፈጥረ’ዩ ዝብል ሕቶ ንኸልዕል 
ድማ ግድነት ኮነኒ። 
ኣቶ ጀማል፡ “ኣብዚ ምሳና ዝቕመጥ 

ቪተርዮ ዝብሃል ኣኮይ ነይሩ። ሓደ 
እዋን፡ ኣደይ ኣብ ዘይነበርናሉ ግዜ፡ 
ኣዕገርጊሩኒ ብምባል፡ ብኤለክትራካዊ 
መንደል (ትራፓኖ) ገይሩ ነዲልዎ። 
ንሱ ከይኣኽሎ ድማ፡ ኣብታ ዝተነድለት 
ነዃል፡ ናይ ሓጺን ሰንሰለት ብምስኳዕ፣ 
ምስ መንደቕ ኣጣቢቑ ኣሲርዎ፣” 
ድሕሪ ምባል ኣብ ሓሳባት ተሸሚሙ 

ንድሕሪት ተዓዝረ።
ገለ ነገር ከም ዝተዘከሮ ተረዲአ ሃዲአ 

ተጸበኹዎ። ካብ ዝኽሩ ተመሊሱ፣ 
“ወላዲተይ፣ ንቶሮ ከም ውላዳ’ያ 
ትርእዮ ነይራ። ወትሩ፣ ክትኣቱን 
ክትወጽእን ቀዲማ ደሃዩ ትገብር። 
ንሱ’ውን፣ ካንቸሎ ክኽፈት ኣብ 
ዝሰምዓሉ ግዜ፡ ናይ ሓጐስ ምንቅስቓስን 
ድምጽን ይገብረላ። ሓደ መዓልቲ፡ 
ወላዲተይ ብደገ ጸኒሓ ትኣቱ’ሞ ከም 
ቀደሙ ኣይተንቀሳቐሰን። ወላዲተይ፣ 
ሓድሽ ባህሪ ቶሮ ገረማ። ‘ቶሮ ወደይ፡ 
ኣበይ ድኣ ኣለኻ?’ ክትብል፣ በቲ 
ዘልመደቶ ጸውዓቶ፣’’ ብምባል ነቲ 
ዘጋጠመ ኣስፊሑ ኣዘንተወለይ። 
ቶሮ ክንቀሳቐስ ፈተነ፡ ይኹን’ምበር 

ካብ ምዕንይናይ ዝሓልፍ ተግባር ድማ 
ኣየርኣየን። ወላዲት ጀማል፣ ተጸሊኡዎ 
ከይከውን ተጠራጠረት። ኩነታቱ 
ንምርግጋጽ ድማ ቀሪባ ተዓዘበቶ። 
ስንባደ ብዝፈጠሮ ክስተት፣ ናብ ሓዋ 
ቪተርዮ እናጠመተት፡ “እንታይ’የ 
ዝርኢ ዘለኹ፧” ብምባል ጨደረት።
ቪተርዮ ምስ ኣዕገርገሮ ነዚ ስጒምቲ 

ከም ዝወሰደ ነገራ። ጓሂኣን ሕርቃናን 
ክትጻወር ኣይከኣለትን። “እዚ ገዛ 
ካብ ንዓኻ ነዚ ጎብየ’ዩ ዝቐርቦ፡ ካብ 
ገዝኡ ሓሊፉ ናብ ዝኸዶ የብሉን፡ 
ዓቕልካ ዘጽብበልካ እንተኾይኑ ንስኻ 
ገዛኻ ድለ’’። ኢላ ከም ሓራስ ነብሪ 
ክትጥሕሮ ደለየት። 
ኣቶ ጀማል፣ “እዚ ትርእዮ ዘለኻ 

ቶሮ፡ ንብምሉኦም ገዛእቲ ኤርትራ 
ዝርኣየ እዩ፣” በለኒ’ሞ፣ ከም ሰብ 
ታሪኹ ዘይገልጽ ምዃኑ ሓዘንኩሉ። 
ብውሽጠይ ድማ፡ ‘‘እዛ ሃገርናስ ዋላ 
ህይወታዊ ቅርሲ’ውን’ዩ ዝርከባ!’’ 
ክብል ኣሕሾዅሸዅ። 
ኣቶ ጀማል፣ “ወለድና፣ ነዚ ገዛ ካብ 

ኣዕራብ’ዮም ገዚአሞ። ንቶሮ ድማ 
ምስዚ ገዛ ተረኪቦምዎ። እቶም ነዚ 
ገዛ ዝሸጡልና ኣዕራብ’ውን፡ ነዚ ገዛ 
ካብ ጥልያን ከም ዝገዝእዎ’ዩ ሰነድና 
ዝሕብር። እቶም ናይ መጀምርታ 
ዋናታት እዚ ገዛ ዝነበሩ ኢጣሊያውያን፡ 
ካብ ግብጻውያን ክገዝእዎ እንከለው፡ 
ቶሮ 100 ዓመቱ ገይሩ ከም ዝነበረ 
ሓበሬታ ኣሎና፣” ክብል ኣዘንተወለይ። 
ልዕሊ 200 ዕድመ ዘለዎ ጎብየ ብኸምዚ 

ክሓልፎ ኣይደለኹን። ምኽንያቱ፣ 
ተምሳጠይ ካልእ ተምሳጥ’ዩ ወሊዱ።
ቶሮ፣ ካብ መግዛእቲ ግብጻውያን 

ጀሚሩ ነይሩ ማለት እዩ። ቅድሚ 
መግዛእቲ ኢጣልያ 100 ዓመት እንተ 
ገይሩ፣ ሕጂ ክንደይ ወሲኹ ከም 
ዘሎ ንምፍላጥ፡ ተወሳኺ ዳህሳስ 
ንምክያድ፣ ክልተ ሕቶታት 
ክምለሳለይ ደለኹ። እታ 
ቀዳመይቲ፣ ንዝምልከቶ ኣካል 
ተወኪሰ ዕድመ ጎብየ ክፈልጥ፣ 
እታ ካልኣይቲ ድማ ባዕለይ ናይ 
ቍጽሪ ቅመራ ክጥቀም።
ብዛዕባ ጎብየታት መሰረታዊ 

ሓበሬታ ንምርካብ፣ ናብ ኣቶ 
ፍጹም ሓጐስ ላዕለዋይ ኪኢላ 
እንስሳታት ዘገዳም ደወልኩ። 
ጎብየ፣ ካብ 150 ክሳብ 250 
ዓመታት ክጸንሕ ከም ዝኽእልን 
ኣብ ገለ-ገለ ጽሑፋት’ውን ክሳብ 
400 ዓመታት ይጸንሑ ዝብል 
ከም ዘሎ ገለጸለይ። ናይ መሬትን 
ናይ ባሕሪን ጎብየታት ነዊሕ ዕድመ 
ከምዝገብሩን እንተኾነ ጎብየ መሬት 
ምስ ጎብየ ባሕሪ ብምውድዳር፡ ዝነውሐ 
ዕድመ ከምዝገብርን እውን ነገረኒ።
እቶም ኣብ መሬት ዝነብሩ ጎብየ 

ሳዕርን ኣቑጽልትን ክምገቡ ኸለዉ፣ 
እቶም ናይ ባሕሪ ጎብየታት ግን፣ ከከም 
ዓይነቶም ዝተፈላለየ ዓይነት ኣመጋግባ 
ከም ዘለዎም ክኢላታት’ቲ ዓውዲ 
ይገልጹ። 
ክሳብ ሕጂ፣ እቲ ዝገዘፈ ተባሂሉ 

ዝንገረሉ ጎብየ ሱልካታ (Sulcata) 
ዝብሃል ኮይኑ። ክብደቱ ካብ 100 
ክሳብ 120 ኪሎ ግራም ይበጽሕ። ጾታ 
ንምፍላይ’ውን ብቕርጺ ናይ ድርዕን 
ግዝፍን ክፍለጥ ከምዝከኣል’ውን ኣቶ 
ፍጹም ይውስኽ። 
ኣብ ሃገርና፣ ብዝተኻየደ ኣፈናዊ 

ዳህሳስ፡ ኣስታት 11 ዓይነታት ጎብየ 
ይርከቡ። ካብዚኣቶም፣ እቶም 5 ኣብ 
ባሕሪ ዝርከቡ ኮይኖም፣ ሓደ ድማ ኣብ 
ጥዑም ማይ ይርከብ። እቶም ዝተረፉ 
ኣብ መሬት ዝነብሩ እዮም። እቲ ኣብ 
ጥዑም ማይ ዝርከብ “ኤሪትረያን 
ሳይድ ኔክ ተርትርል” ተባሂሉ ይጽዋዕ። 
እቲ ጎብየ’ቲ፣ ኣብ ኤርትራ ጥራይ‘ዩ 
ዝርከብ። እዚ’ውን፣ ካልእ ልዑል 
ኣገዳስነት ዘለዎ ጸጋ ናይ ሃገርና እዩ። 
በዓልቲ ቤት ኣቶ ጀማል ኣልጠይብ 

ወ/ሮ ኣልማዝ ኣማኑኤል፡ ነዚ ጎብየ 
‘‘ቶሮ’’ ኢላ ክትጽውዖ ሰማዕኩዋ። 
ቶሮ፣ ካብ ቶሮቶይዝ (ጎብየ መሬት) 
ዝተወሰደት ኣሕጽሮተ-ቓል 
ምዃና’ውን ተገልጸለይ።
ናብቲ ኻልኣይ ቅመራይ ንምእታው፣ 

ኢጣልያ፣ ንኤርትራ ምሉእ ብምሉእ 
ዝተቘጻጸረታ ብ1890 እዩ። 
ብመጀመርታ፣ ናብ ሚኒስትሪ ማይን 
መሬትን ኣከባብን፣ ቤት ጽሕፈት 
ካዳስተር (ምዝገባ ኣባይቲ) ኸድኩ። 
ምኽንያቱ፣ እቲ ቶሮ ዘለዎ ገዛ፣ ካብ ሓደ 
ስድራ ናብ ካልእ ስድራ እናተሰጋገረ 
ስለ ዝመጽአ። ኣብ ክፍሊ ካዳስተር 
መዝገብ ናይ’ቲ ገዛ ብምጽራይ፡ ዕድመ 
ቶሮ ክግምግም ከኽእለኒ’ዩ። 
ኣብ ቤት ጽሕፈት ካዳስተር፣ ቀዲመ 

ንኣቶ ቢንያም ሃብተገርግሽ ረኸብኩዎ። 
ዘምጽኣኒ ምኽንያት ምስ ኣውካእኩሉ፡ 
ምዝገባ ኣባይቲ፣ ምስ ምምጻእ ጥልያን 

ብ1888 ብኸተማ ባጽዕ ከም ዝተጀመረ፡ 
ሓደ ዓቢ ፋይል ገንጺሉ ኣርኣየኒ። 
ቀጺሉ፣ ምስ ክልተ ኣባላቶም ዝኾና 
መንእሰያት፣ ኣራኸበኒ። ኣርሴማ ኪሮስን 
ኣና ኢሰያስን መዛግብቲ እናገንጸላ፣ ነቲ 

ብቛንቋ ጥልያን ዝተጻሕፈ ዝርዝራት 
ከም ማይ ክሰትያኡ ተዓዚበ ተመሰጥኩ። 
ነቲ ብቐረባ ዝረኸብኦ ሓበሬታ ድማ 
ብኸምዚ ዝስዕብ ኣካፈላኒ።
“ኣልጠይብ ዓብደላ፣ ብ1974 

ካብ መሓመድ ስዒድ ቢን ጃሕላን 
ዝብሃሉ ኣዕራብ፣ ነቲ ገዛ ገዚአሞ። 
ክሳብ 2024፣ 50 ዓመት ምዃኑ’ዩ። 
መሓመድ ስዒድ ቢን ጃሕላን ብ1952 
ካብ ኢጣልያዊት ናሬቲ ማርጌረታ 
ትብሃል ገዚኦሞ። ክሳብ 1974 ን22 
ዓመት ኣብ ትሕቲኦም ጸኒሑ። ናሬቲ፣ 
ካብ ዘንገር ትሬዛ ወላዲኣ ክኸውን 
ይኽእል ብ1948 ናብ ስማ ብውርሻ 
ኣመሓላሊፋቶ። ክሳብ 1952 ን4 
ዓመት ዋና ነይራ። 
ዘንገር ትሬዛ፣ ካብ ሎጂ ኣጎስቶ 

ብ1920 ከም ዝገዝኦ እቲ ሰነድ 
ይሕብር። ክሳብ 1948 ን28 ዓመት 
ድማ ብስሞም ነይሩ። ሎጂ ኣጎስቶ፣ 
ኣብ 1900 ካብ ግብጻውያን ገዚኡዎ። 
ንልዕሊ 20 ዓመት ድማ ንብረቱ ነይሩ። 
እዚ ገዛ፡ ካብ ስድራ ናብ ስድራ 

ንወለዶታት ክመሓላለፍ እንከሎ፡ 
ቶሮ ድማ፡ ምስኡ’ዩ ክመሓላለፍ 
ጸኒሑ። ግብጻውያን ንኢጣልያዊ ሉጂ 
ኣጎስቶ ነዚ ጥንታዊ ህንጻ ክሸጡሉ 
እንከለው (1900)፡ ቶሮ 100 ዓመት 
መሊኡ ምንባሩ ዘመሓላለፉሉ ታሪኽ 
የዘንቱ። ግብጻውያን፣ ንቶሮ ካበይ ከም 
ዘምጽኡዎ ግን ኣይተፈልጠን።   
ቶሮ፣ ሎሚ ብእርጋን ዝተሰነፈ 

ይመስል። ኣጽፋሩ ዓንዲፉ፡ ቆርበቱ 
ዓጢሩ፡ ላዕለዋይ ክፋል ድርዑ ነጺሉ፡ 
ኣዒንቱ፣ ካብ 2015 ክጠልማኦ 
ጀሚረን። ቶሮ፣ ንዘጋጠሞ ናይ ምርኣይ 
ጸገም፣ ብዳህሳስ ናይ ኣእዳዉን ርእሱን 
ይጥቀም። ነቲ ዝነብረሉ ገዛ ኣጸቢቑ 
ኣጽኒዕዎ እዩ። ኣብ ቅድሚኡ ሓዲሽ 
ነገር እንተ ዘይጸኒሑዎ፣ ናብ ድላዩ 
ይንቀሳቐስ። ኣእዛኑ ጽቡቕ ናይ ምስማዕ 
ግደ ዋላ ይሃልወን፡ ጎብየ ብባህሪኡ ናይ 
ምሽታት ዓቕሙ ልዑል ብምዃኑ፣ 
ተፈጥሮ ዝለገሰሉ ተውህቦ ይሕግዞ’ዩ። 
ቶሮ፣ ዕድሚኡ ምሉእ ምስ ሰብ 

ስለ ዝተቐመጠ፡ ህይወቱ ምስ ሰብ 
ዝተኣሳሰረ እዩ። ቀዳመይቲ ዝጸልኣ ነገር 
ጽምዋ እያ። ስድራ ንመዓልታት ምስ 
ዝገሹ፣ ካብታ ዝገደፉዎ ኣይንቀሳቐስን። 
ቀሪብካ ምስ ተስተውዕለሉ ድማ፣ 

ንብዓት ጸረር የብል። ቶሮ ዝሕጐሰሉ 
ግዜ ኸኣ ጽዑቕ ምንቅስቓስ ኣባላት 
ስድራ ምስ ዝህሉ ኢዩ። ከም ምልክት 
ሓጐሱ ምንቅስቓስ የብዝሕ።   
ቶሮ፣ ዝፈትዎ ዓይነት መግቢ 

ሳላጣን ካውሎን ኢዩ። ኣደይ ኣወጣሽ 
ወልደሚካኤል፣ በዓልቲ ቤቶም ንኣቶ 

ኣልጠይብ ዓብደላ፡ ንቶሮ ሰሙናዊ 
መቚነን ይፈልያሉ ምንባረን፣ ንእሽቶ 
ሓወን ኣቶ ክብሮም ወልደሚካኤል 
የዘንቱ። ኣብ ግዜ ንእስነቱ፣ ንማርካቶ 
ኣሕምልቲ ከምጽኣሉ ይልኣኽ ምንባሩ 
ብምድፍናቕ ይዝክሮ። ቶሮ፣ ኣብ 
ቀጽሪ’ቲ ቤት ዝርከብ ባህርያዊ ቀጠልያ 
ሳዕሪ፣ እቲ ልሙድ ሃሰስ እናበለ ዝበልዖ 
ዕለታዊ መግቡ ኢዩ።
ኣብ ሕብረተ-ሰብና፣ ጎብየ ከም 

ኩሎም እንስሳታት ዘገዳም፣ ተባሃግነት 
ኣለዎ። ካብቶም ብተለምዶ ኣብ 
ገዛ ዝተሓዙ እንስሳታት፣ ተፈታዊ 
ፍጥረት’ዩ። ምኽንያቱ፣ ብውሑድ 
ወጻኢታት ንኽልተ ወይ’ውን ልዕሊኡ 
ንዝኸይድ ወለዶታት ክመሓላለፍ 
ስለዝኽእል። ጎብየ፣ መግቢ ኣብ 
ዘይረኽበሉ ግዜ’ውን ንኣዋርሕ ብዘይ 
መግቢ ክጸንሕ ይኽእል’ዩ። ብዘለዎ 
ዘይጓዳእ ባህርያት ብፍላይ ብህጻናት 
ኣመና ፍቱው ይገብሮ። ኣብ ዝተፈላለየ 
ዕድመ ንዝርከቡ ሰባት’ውን፣ ናይ 
መዋእል ደስታ ይህብ። ቶሮ፣ ህያው 
ምስክር ኮይኑ ረኺበዮ። 
ዛዕባ ቶሮ ኣመልኪተ ዳህሳስ ኣብ 

ዝገበርኩሉ፡ ካልእ ስክፍታ’ዩ ሓዲሩኒ። 
ኣብዚ እዋን፡ ጎብየ፡ ብደረጃ ዓለም፣ 
ካብቶም ሓደጋ ምጽናት ኣንጸላልዩዎም 
ዘለዉ ፍጡራት እዩ። ሊቃውንቲ 
ኸም ዝሕብርዎ፡ ጎብየ፣ ብገምጋም 
ልዕሊ 80% ካብቲ ኣቐዲሙ ዝርከበሉ 
ባህርያዊ ዝርግሐኡ ከም ዝጠፍአ’ዩ 
ዝግለጽ። 
ጠንቅታት ምጽናት ጎብየ ብዙሓት 

እኳ እንተኾኑ፡ እቲ ጐሊሑ ዝረአ 
ግን፡ ጎብየ ረኺበ ኢልካ ካብ ባህርያዊ 
ቦታኦም፣ ንበይኑ/ና ብዘይ መጻምድቲ 
ብምውሳድ፡ ናይ ምፍራይ ወይ ምብዛሕ 
ዕድሎም ምዂላፍ እዩ። ብጽምዲ 
እንተ ኣምጻእናዮም’ውን፡ እንቋቚሖ 
ንምጽፋይ ምቹእ ናይ ሑጻ ቦታ ስለ 
ዘይረኽቡ፣ ኣዝዮም’ዮም ዝሽገሩ። 
ስለዚ፡ እዚ ብሰሪ ወዲ ሰብ ዝስዕብ ዘሎ 
ምጽናት ጎብየታት፡ ካብቲ ኣተኵሮ 
ክወሃቦ ዘለዎ ኢለ እንከዘኻኽር፡ ምስ 
ድፍረት ኣይትቚጸሩለይ። ነዚ ፍቱውን 
ተኣምራታዊ ፍጥረት ቀጻልነቱ 
ንምውሓስ፡ ተራ ሕብረተ-ሰብ ክዓቢ 
በዚ ኣጋጣሚ እጽውዕ።

እስቲፋኖስ ገብረኪዳን (ሃረም-ኣፍሮ)እስቲፋኖስ ገብረኪዳን (ሃረም-ኣፍሮ)



ሓዳስ   ኤርትራ 19 ጥሪ 2025 - ገጽ 8 መበል 34 ዓመት ቁ.121

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

VACANCY ANNOUNCEMENT
Bisha Mining Share Company is inviting applicants for the following positions for 
Bisha site project.
1. Position: Excavator Operator  

Department: Mining/TMF Project 

Number required: Six (06)
 Primary Purpose

• Competent to be able to operate Small Excavator.

• Be able to load dump trucks in ore and waste material, selective mining.

• Be able to do sumps, and able to top load.

• Be able to prepare loading platforms so that the excavator is on level 
ground when loading.

• Able to cut batters of high walls to acceptable standards.

UNIQUE REQUIREMENTS/OTHER INFORMATION
• Effective team member.
• Shifts 1 Week X Day shift 1 Week X Night shift 1 X Week R&R.
• You will be required to keep your cab clean.
• Attend BMSC equipment operation induction and training.
• The candidate must be Physically and Medically fit.
Qualifications: Knowledge and Experience
o Minimum grade 6 o Working in the mining 

environments or civil works, 
road construction.

Technical Skills Behavioral Skills
o Ability to work long shifts both 

day and night shift.
o Able to understand English 

Ability to work under pressure
o Ability to operate 

independently.

o Ability to work under pressure
o Accept and carry out instructions
o Well-developed work habits. 

Good time management. Take 
instruction from supervisor/crew 
leaders.

Position: Loader Operator  

Department: Mining 

Section: TMF Project 

Number required: Six (06)
Primary Purpose 

• Competent to operate Heavy Machinery to standard for purposes of 
loading, clearing, transporting NAG material.

• Passed relevant training to operate loader and be able to load Tipper 
trucks in waste material safely.

• Be able to prepare loading platforms so that the Loader is on level ground 
when loading.

UNIQUE REQUIREMENTS/OTHER INFORMATION
• Effective team member.
• Shifts 1 Week X Day shift 1 Week X Night shift 1 X Week R&R.
• You will be required to keep your cab clean.
• Attend BMSC equipment operation induction and training.
• The candidate must be Physically and Medically fit.

Qualifications: Knowledge and Experience
o Minimum grade 6 o Working in the mining environments or 

civil works, road construction.
o Prior experience as an Loader Operator
o Read & write local/English language

Technical Skills Behavioral Skills
o Ability to work long shifts 

both day and night shift.
o Able to understand English 

o Ability to work under pressure
o Accept and carry out instructions
o Well-developed work habits. Good time 

management. Take instruction from 
supervisor/crew leaders.

2. Position: Grader Operator  

Department: Mining 

 Section: TMF Project 

Number required: Six (06)
Primary Purpose 

• Safe effective operation on the Grader Cat 14M/16H and XCMG all 

areas of the work cycle. Including Paddock dump grading, final trim, 
drain cutting, road grading to camber specifications, ripping and road 
maintenance in dry and wet conditions, tramming, batter cutting with 
elevated mould board, maintaining and grading to correct RL elevations.

UNIQUE REQUIREMENTS/OTHER INFORMATION
• Effective team member.
• Shifts 1 Week X Day shift 1 Week X Night shift 1 X Week R&R.
• You will be required to keep your cab clean.
• Attend BMSC equipment operation induction and training.
• The candidate must be Physically and Medically fit.
Qualifications: Knowledge and Experience
o Minimum grade 6 o Hands on approach , demonstrated 

ability.
Technical Skills Behavioral Skills
o Ability to work long shifts 

both day and night shift.
o Able to understand English
o Self-starter long hours.

o Ability to work under pressure
o Accept and carry out instructions
o Well-developed work habits. Good 

time management. Take instruction 
from supervisor/crew leaders.

o Willingness to be trained to operate 
other equipment (multi-skilling and 
be a part of a highly motivated safe 
team.

3. Position: Compactor Operator  

Department: Mining 

Section: TMF Project 

Number required: Three (03)
Primary Purpose 

• To operate compactor in a safe and efficient manner, conducting pre-start 
checks, reports any issues, in order to move material and equipment as 
instructed.

UNIQUE REQUIREMENTS/OTHER INFORMATION
• Effective team member.
• You will be required to keep your cab clean.
• Attend BMSC equipment operation induction and training.
• The candidate must be Physically and Medically fit.

Qualifications: Knowledge and Experience
o Minimum grade 6 o 3 - 5 years relevant experience  

o Proven experience as compactor operator
o Read & write local/English language

Technical Skills Behavioral Skills
o Ability to work long shifts 

both day and night shift.
o Attention to detail
o Able to understand 

English 

o Ability to work under pressure
o Ability to work towards strict deadlines
o Well-developed work habits. Good time 

management. Take instruction from 
supervisor/crew leaders.

o Ability to work under pressure
o Self-motivation

General Information and other requirements:
• Place of Work:              Bisha.
• Salary:                               As per Company salary scale.
• Type of Contract:             Definite (Two Years)

Additional requirement for Nationals: 
• Having fulfilled his/her National Service obligation and provide 

evidence of release paper from the Ministry of Defense. 
• Present clearance paper from current/last employer.
• Testimonial documents to be attached (CV, work experience 

credentials, a copy of your National Identity Card etc.).
• Only shortlisted applicants will be considered as potential 

candidates for an interview.
• Application documents will not be returned to sender.
• All applications should be sent through the post office.
• Deadline for application: 10 days from the day of publication in 

the Newspaper.
Address:  Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

POSITION DESCRIPTION

VACANCY ANNOUNCEMENT
Bisha Mining Share Company is inviting interested applicants to apply for the following position for Bisha site 

project:
1. Position: Occupational Health Nurse
Department: ES/ Medical Service 
Number required: One (01)
Contract Type: Indefinite  
Primary purpose: -
• Patient Care
• Work as assigned by Mine Clinic at BMSC premises
• Emergency response to accidents  
• Conduct medical examinations for pre-employment
• Escort patients with Ambulance
• Follow up in-patient cases 
• Perform RDT tests for malaria.
TASK DESCRIPTION EXPANDED TO CORE PERFORMANCE AREAS
• Patient care 
• Document work related accidents for insurance
• Maintain sanitization of medical equipment
• Escort patient via ambulance
• Preparation of medical equipment and dressing supplies
• Report writing
UNIQUE REQUIREMENTS/ OTHER INFORMATION
• High level of Professional Ethics and integrity in patient information Confidentiality
• Candidate must be mentally and physically fit.
Qualification
• Diploma / Degree in Nursing
Knowledge and Experience
• 2-years’ experience as clinical nurse or at least 6-months work experience in a Mine Clinic / Occupational Health 

Clinic 
• Currently working as clinical nurse
Technical Skills Behavioral Skills
• Computer skills (Microsoft)
• Health center experience recommended
• Safety aware
• Knowledge of utilization of basic medical equipment
• RDT testing skills for malaria 
• ECG taking skills • Communication – basic English / local language
• Good Ethical practice and discipline with patients
• Good Interpersonal Relations
• Motivated to help sick patients and to rescue in accidents
• Work in flexible shift works
• Ability to work towards strict deadlines
• Team player

General Information and other requirements:
•Salary:                           As per Company salary scale.
•Type of Contract:                  Indefinite
• Place of work:   Bisha
Additional requirements for Nationals: 
• Having fulfilled his/her National Service obligation and provided evidence of release paper from the Ministry of 

Defense. 
•Present clearance paper from current/last employer.
• Testimonial documents to be attached (CV, work experience credentials, a copy of your National Identity Card 

etc.).
• Only shortlisted applicants will be considered as potential candidates for an interview.
• Application documents will not be returned to the sender.
• All applications should be sent through the post office.
• Deadline for application: 10 days from the day of publication in the Newspaper.
• Address:  Please mail your applications to.
                     Bisha Mining Share Company, 
                     P. O. Box 4276 
                     Asmara, Eritrea
• Note to Eritrean applicants:  
                  Please send a copy of your application to
                   1.Aliens Employment permits Affairs,
                  P. O. Box 7940 
                 Asmara, Eritrea.
                    2.Mineral Resources Management 
            P. O. Box 272
                        Asmara, Eritrea.

Position: Information Technology (IT) Officer
Number required 1
Location: Based at Koka Gold Mine (Site)
Duration Indefinite.
Reporting to: IT Supervisor
Primary Responsibility & Scope of work Provide maintenance of the computer 

desktop environment by analyzing requirements, resolving problems, installing hardware 
and software solutions, and supporting ZMSC staff in Asmara, camp, and accommodation.
Duties:
 • Responsible for administration and internal support of the Company’s 

PCs, printers, servers, scanners and related equipment.
• Tasks include end user support, license tracking, and performing PC maintenance, 

upgrades and configurations and other duties assigned by immediate supervisor.
• Installing and configuring computer hardware operating systems, applications, 

software, systems, networks, printers and scanners.
• Talking staff through a series of actions, either face to face or over the telephone, 

email, messengers to help set up systems or resolve issues.
• Troubleshooting system and network problems and diagnosing and solving 

hardware or software faults and responding to breakdowns.
• Replacing parts as required.
• Providing support, including procedural documentation and relevant reports.
• Following diagrams and written instructions to repair a fault or set up a system.
• Supporting the roll-out of new applications.
• Setting up new users' accounts and profiles and dealing with password issues.
• Working continuously on a task until completion (or referral to third parties, if 

appropriate).
• Prioritizing and managing many open cases at one time.
• Rapidly establishing a good working relationship with staff and other 

Professionals, e.g., software developers; ERP companies.
• Testing and evaluating new technology.
• Conducting electrical safety checks on computer equipment.
• Maintaining records of software licenses.
• Managing stocks of equipment, consumables, and other supplies.
• Responsible for other duties assigned by immediate supervisor.
• Advise/consult to his/her immediate supervisor.
Knowledge & Skills Required:    
                         IT related technical diploma.

Working Experience – Nature & Length 
+3 years in user support/Help desk at enterprise level.
Leadership Experience – Nature & length of time 
Other skill & abilities Radio communication, Technical skills, Organizational skills, 

Interpersonal skills, Communication skills, Patience, A meticulous and methodical nature, 
A logical mind, Capable of working well under pressure, Enthusiasm to be continually 
learning.
Key Performance Indicators: Willing to undertake tasks requested by management 

outside the job description should the need arise
Salary: according to Company’s salary scale.
Place of work:  Zara Mining Share Company Koka Gold Mine
Zoba Gash Braka
Sub-Zoba Sala
Additional Requirement for nationals: Having fulfilled his/her National Service obligations 

and provide evidence of a release paper from the Ministry of Defence. Having finished 
registration and duty performing for the National Army and present the release paper or 
registration card issued by National Army. Provide a Clearance paper from office of the 
Eritrean Police and present Medical Certificate from Hospital. Present Clearance paper 
from the current/last employer. Only short-listed applicants would be considered as potential 
candidates for an interview. Application documents will not be returned to the sender. 
Address:  Applications should be submitted to HR and Admin Office/site.

Checked By Title: HR Manager Signature:
Approved by:  Title: General Manager Signature:

Date:31st  December 2024 
Deadline for application: 05 days from the day of announcement.

VACANCY ANNOUNCEMENT
Asmara Mining Share Company is inviting applicants for the following position;

Surveyor Assistant 
Number required – (02)
Type of contract – Indefinite

Major Duties and responsibilities.
• To assist surveyors in their daily task and activities.
• Able to assist the surveyor in accomplishing the daily field activities.
• To perform any or other duties and functions as assigned by Chief Surveyor, the 

Senior Surveyor and the Mine Surveyor.
         
Safety
• Able to perform Hazard identification before a start of all assigned task or work.
• Good housekeeping for the survey offices, equipment, stores and vehicle. 
• Wear personal protective equipment including hard hat, steel toe shoes, safety 

glasses, respirators, wet suits, earplugs, gloves, or any other equipment to perform duties 
safely.
• Hear sufficiently to distinguish various pitches of warning alarms, including 

heavy equipment back-up alarms, blast sirens, fire alarms and various warning alarms 
in mills and shops.

Surveying
• Assist experienced Surveyors in laying out blast patterns, including marking holes, 

painting dots on holes, surveying in end holes with field computer and turning in data 
for input into system.
• Assist experienced Surveyors in flagging blasted material, including establishing 

proper ore control by surveying in dig polygon boundaries to define lines between 
material types, carrying wooden stakes in a bundle weighing up to 10 kilograms to the 
blast site, pounding stakes into blasted ore, attaching ribbon to the stakes and placing 
color-coded cardboard placards with polygon numbers at site.
• Assist experienced Surveyors with elevation control by determining benchmarks 

and grades.
• Assist experienced Surveyors in control of pit and bench limits, by looking for 

problem areas and determining line definition.
• Operate small hand tools such as saws and hammers weighing up to 3 kilograms. 
• Operate surveying equipment including a tape measure, a compass, a laser level 

and other equipment as assigned.
• Hold and operate a telephone or radio with sufficient voice and hearing to carry 

on a conversation for the purpose of issuing directives and providing feedback.
• Walk and stand on uneven and wet surfaces for extended periods of time.
• Perform continuous and repeated bending, stooping, lifting, and carrying at waist 

level and over the shoulder, tools and other items including rods, survey tools and 
equipment weighing up to 25 kilograms for the purpose of transporting from storage to 
vehicle, from vehicle to work sites and back to storage. 

Profile: Qualifications and Experience

Formal Education, Certifications or Equivalents

• Secondary schooling to intermediate level
• Already been enlisted in the army.
Working Experience – Nature & Length
• Entry level. Survey Assistance experience is desirable, but not required.

Technical Skills
• Read and write English

• Read and understand mine plans
• Computer skill desirable
Behavioral Skills
• Integrity and ethics
• Focus and personal drive
• Pro active  
• Flexible and Adaptable
• Charismatic

General Information and other requirements:

• Place of Work:   Asmara and AMSC Sites
• Type of contract:   Indefinite Period 
• Salary:    As per the Company salary scale

Additional requirements for Nationals: 

• Having fulfilled his/her National Service obligation and provide evidence of release 
paper from the Ministry of Defense. 
• Present clearance paper from current/last employer.
• Testimonial documents to be attached (CV, work experience credentials, a copy of 

your National Identity Card, etc.).
• Only shortlisted applicants would be considered as potential candidates for an 

interview.
• Application documents will not be returned to the sender.
• All applications should be sent through the post office.
• Deadline for application: 10 days from the day of publication in the Newspaper.

• Address:  Please mail your applications to;
                            Asmara Mining Share Company, 
                            P. O. Box 10688 Asmara, Eritrea
• Applicants shall be required to send a copy to:
                            Mineral Resources Management
                            P.O. Box – 272
                            Asmara
• Note to Non-Eritrean applicants:  
                         Please send a copy of your application to
                         Aliens Employment Permit Affairs,
                         P. O. Box 7940 Asmara, Eritrea

ASMARA MINING SHARE COMPANY
Abo Street, No. 178, House No. 16 
Gejeret, P.O. Box 10688
Tel. ++291-1-153986
 Asmara, Eritrea 

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

ኣብ ከተማ ኣስመራ ከባቢ/ዚፕ ኮድ ኣኽርያ 1A135 ጎደና 135-9 ቁ/ገዛ 23 ፕሎት 2R ፓርሰል 
U1 ዝርከብ ስፍሓት መሬት 149 ት/ሜ ቀንዲ 3 ሓጋዚ 2 ክፍሊ ዘለዎ ኣብ ቤ/ጽ ካዳስተር 
ብመለለይ ቁ.ንብረት 1፡ 011786/1 ብስም ተስፋልደት ምስጉን ተመዝጊቡ ዋንነቱ ዝተረጋገጸ ስለ 
ዝዓደግክዎ’ሞ ናብ ስመይ ከመሓላልፍ ስለ ዝደለኹ፡ ዝቃወም እንተሎ፡ እዚ ምልክታ ኣብ ጋዜጣ 
ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ 
ዝምልከቶ ቤት ፍርዲ መአገዲ ትእዛዝ ወይ ናይ መወዳኣታ ውሳነ (ይግባይ ተባሂልሉ እንተኾይኑ) 
ሒዙ ናብ ቤት ጽሕፍት ፓብሊክ ኖታርን ቤ/ጽ ሃገራዊ ካዳስተርን ይቕረብ። ዝቃወም እንተዘይቀሪቡ 
ግን ኦርጅናል ሰነዳተይ ኣቕሪበ ጉዳየይ ከፈጽም ምዃነይ እሕብር።

ኣቶ ካሕሳይ ዮሃስን  

ፑፓ ሓ.ዝ.ብ.ማ ብዛዕበ ህሉው ኵነታት ማሕበር ኣኼባ ሰብ ብርኪ ከካይድ ስለዝደለየ፣ ኩሉኹም ወነንቲ 
ብርኪ ብኣካል ወይ ብሕጋዊ ወከልቲ ንዕለት 31/01/2025 ኣብ ማእከል ቤት ጽሕፈት ልክዕ ሰዓት 8፡00 
ቅ.ቀ ክትርከቡ ነተሓሳስብ።
                                               ፑፓ ሓ.ዝ.ብ.ማ

ብስም ዓንደማርያም ሓድጉ ሃብተጼን ብመ/ቁ 336 ቁ. ምርሒት መሬት 13650 ኣብ ዞባ ማእከል ዓዲ 
ሓውሻ ኣብ ዞን 1 ብሎክ 4 ፓርሰል D ብቁ. P.lD-0032 ናይ ዝተመርሓለይ ሰነድ ምርሒት መሬት 
ስለ ዝጠፍኣኒ፡ ዝረኸቦ ወይ ብዕዳ ሒዘዮ ዝብል እንተልዩ፡ ኣብ ውሽጢ 30 መዓልታት ብቑጽሪ ቴለፎን 
07303069 ክሕብረኒ። እንተዘይኮይኑ፡ መተካእታኡ ክሓትት ምዃነይ እሕብር።

ዓንደማርያም ሓድጉ ሃብተጼን

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ክቫራትስኬልያ፡ ናይ ፈለማ ጆርጅያዊ ተጻዋታይ ፒኤስጂ ኮይኑ
ፒኤስጂ፡ ንጆርጂያዊ ተጻዋታይ ናፖሊ 

ክቪቻ ክቫራትስኬልያ፡ ብ70 ሚልዮን ዩሮ 
ከምዘፈረመቶ ኣፍሊጣ።
  ዝመጽእ ወርሒ ለካቲት 24 ዓመት 

ዝመልእ ክቫራትስኬልያ፡ ምስ ክለቡ ብጉዳይ 
ምንዋሕ ውዕል ብዘይምስምማዑ፡ ዝሓለፈ 
ሰሙን ክወጽእ ምሕታቱ ይግለጽ። ስሙ 
ከኣ፡ ምስ ከም ሊቨርፑልን ቸልሲን ዝኣመሰላ 
ክለባት ተኣሳሲሩ ክለዓል ጸኒሑ።
  ብቕድሚ ትማሊ ግና፡ ዓባይ ፈረንሳዊት 

ክለብ ፒኤስጂ፡ ሓዳስ ክለቡ ምዃና ብወግዒ 
ኣፍሊጣ። 
  ኣብ ታሪኽ እዛ ጋንታ ናይ ፈለማ 

ጆርጅያዊ ተጻዋታይ ክኸውን ክኢሉ ዘሎ 
ክቫራትስኬልያ፡ “ናብዚ ምምጻእ ሕልመይ እዩ 
ነይሩ። ብዛዕባ ፒኤስጂ ኣዝዩ ብዙሕ እወታዊ 
ነገራት ሰሚዐ ኣለኹ። ናብዛ ዓባይ ክለብ 
ምጽምባረይ ከኣ፡ ዓቢ ኵርዓት እዩ” ክብል፡ 

ድሕሪ ቢሮን ወረቐትን ምርኻቡ ተዛሪቡ።
  ክሳብ ሰነ 2029 ዝጽንሖ ውዕል ፈሪሙ 

ዘሎ ክቫራትስኬልያ፡ ኣብ ሓምለ 2022 ካብ 
ናይ ሃገሩ ክለብ ዲናሞ ባቱሚ፡ ብኣስታት 12 
ሚልዮን ዩሮ ናብ ናፖሊ ተጸምቢሩ። ክሳብ 

2027 ዝጽንሖ ውዕል’ውን ፈሪሙ ነይሩ። 
  እዚ ናይ ክንፊ ኣጥቃዓይ፡ ኣብ ህርመት 

ጸወታ እዛ ኢጣልያዊ ክለብ ብቑልጡፍ 

ኣትዩ ብዘርኣዮ ሰሓቢ ምንቅስቓስ፡ ብኣጋኡ 
እዩ ቈላሕታ ዓበይቲ ክለብ ክስሕ ክኢሉ። 
ብደገፍቲ እዛ ጋንታ ድማ፡ ካብ ስም እቲ 
ህቡብ ኣርጀንቲናዊ ተጻዋታዮም ዝነበረ ዲያዶ 
ማራዶና ሓዋዊሶም “ክቫራዶና” ክብሉ 
ክጽውዕዎ ተሰሚዖም። ናፖሊ፡ ድሕሪ 33 
ዓመት ንፈለማ ግዜ ኣብ 2022-23 ጽዋኣ 
ሰሪ’ኣ ከተልዕላ ከኣ፡ ሓደ ካብቶም ልዑል 
ተራ ዝነበሮም ተጻወትታ ነይሩ። 
  ብሉጽ ምልከት ኵዕሶ ዘለዎ 

ክቫራትስኬልያ፡ ወላ’ኳ ከም ናይ ክንፊ 
ኣጥቃዓይ ይስለፍ እንተኾነ፡ ከም ካልኣይ 
ኣጥቃዓይ ክጻወት ኣይጽገምን እዩ። በዚ 
ከኣ፡ ንዓላሚ ፒኤስጂ ሉዊስ ኤሪኒከ ብዙሕ 
ኣማራጺታት ክህቦን ዕምቐት ጋንታኡ 
ኣብ ምጉልቦት ዓቢ ኣበርኽቶ ክህልዎምን 
ይግመት። ክቪቻ፡ ናይ ፈለማ ፈራሚ ወርሒ 
ጥሪ እዩ - ንፒኤስጂ።

ኤሲ ሚላን፡ ንዎከር ከተፈርም ቀሪባ
ኤሲ ሚላን፡ ንሓለቓ ክለብ ማን ሲቲ ካይል 

ዎከር ንምፍራም ኣብ ስምምዕ ክትበጽሕ ቀሪባ 
ኣላ - ብመሰረት ናይ ኢጣልያ ምንጪታት።
  ዎከር፡ እዛ ኢጣልያዊት ክለብ ኣብዚ 

ወርሒ ጥሪ ከተፈርሞ፡ ቀጠልያ መብራህቲ 
ከምዝወልዓላ እዩ ዝግለጽ። ኤሲ ሚላን ከኣ፡ 

ድሮ ናብ ጋንታኡ ማን ሲቲ ቀዳማይ ወግዓዊ 
ሕቶ ኣቕሪባ ኣላ። ኣብዘን ዝስዕባ 48 ሰዓታት 
ከኣ፡ ዝስዕብ ዝርርብ ክካየድ እዩ።
  እዚ ወዲ 34 ዓመት ናብ የማን ክንፊ 

ብሉጽ ተኸላኻሊ፡ ንዓላሚኡ 
ፐፕ ጓርድዮላ ካብዛ ጋንታ 
ክወጽእን ኣብ ካልእ ሊግ ክፍትን 
ከምዝደሊን ኣቐዲሙ ነጊርዎ እዩ። 
ድሕሪ’ቲ፡ እዚ ተጻዋታይ ክወጽእ 
ድሌት ከምዘለዎ ጓርድዮላ 
ብግህዶ ኣብ ኣደባባይ ምዝራቡ 
ከኣ፡ ኤሲ ሚላን፡ ብቕልጡፍ 
ተገዳስነት ኣርእያ። ባዕሉ ቀጠልያ 
መብራህቲ ወሊዑላ ብምህላዉ 
ከኣ፡ እዛ ታሪኻዊት ክለብ ናይ 
መጻኢ ጋንታኡ ክትኸውን ሓደ 

መሳልል ተሪፍዎ ኣሎ ይበሃል። 

ኣሞሪም፡ ንሆይሉንድ ይሕለቐሉ ኣሎ
ዓላሚ ማን ዩናይትድ ሩበን ኣሞሪም፡ 

ድርቂ ሸቶ ኣጋጢምዎ ንዘሎ ኣጥቃዓዩ 

ራስሙስ ሆይሉንድ፡ ናቱ ጸገም ከምዘይኮነ 

ብምግላጽ ንዝመጾ ዘሎ ነቐፌታ 

ተኸላኺልሉ።

  ኣብዚ ወቕቲ ሓደ ካብቶም ልኡም 

ምንቅስቓስ ዘርእዩ ዘሎዉ ተጻወትቲ ናይዛ 

ጋንታ ምዃኑ ዝግለጽ ሆይሉንድ፡ ሸቶ ናይ 

ምቑጻር ድኽመት ከምዘለዎ ይትንተን። 

ዛጊት ኣብ 16 ናይ ሊግ ግጥማት ክልተ 

ሸቶታት ጥራይ እዩ ኣመዝጊቡ ዘሎ። በዚ 

ከኣ፡ ግዳይ ተደጋጋሚ ነቐፌታ ተንተንቲ 

ክኸውን ተቐሲቡ ኣሎ። 

  ሆይሉንድ፡ ኣብቲ 2ብ2 ዝተዛዘመ 

ጸወታ ኣንጻር ሊቨርፑል፡ ቀዲሞም 

መሪሕነት ክሕዙላ ዝኽእሉ ዝነበሩ ዕድል 

ፊት ንፊት ኣንጻር ሓላዊ ልዳት ኣሊሶን 

ተራኺቡ ዝሰሓታ ወርቃዊት ዕድል፡ ሓንቲ 

ካብተን ንነቐፌታ ዝያዳ ዘቓልዐኦ እያ። 

ኣብቲ እዋን ከኣ፡ ዝተፈላለዩ ደገፍቲ ክለቦም 

ውዕሉ ከተቛርጾ ብመገዲ ማሕበራዊ 

መራኺቡ ተማሕጺኖም ነይሮም።

  ኣሞሪም ግና፡ ድርቂ ሸቶታት እዚ 

ተጻዋታይ ናይ ጋንታ ጸገም እምበር፡ 

ንበይኑ ዝንቐፈሉ ከምዘይኾነ ይዛረብ። 

  እዚ ፖርቱጓላዊ መንእሰይ ዓላሚ፡ “ከም 

መደብ ጸወታመደብ ጸወታ
ሎሚሎሚ

ሱፐር ዲቪዥን ‘ኤ’ 
ሓይሊ ኣየር - ማይ ተመናይ 11፡30 ቅ.ቀ
ኣስመራ ቢራ - ኩባንያ ሰምበል 1፡30 ድ.ቀ

ቀይሕ ባሕሪ - ደንደን 3፡30 ድ.ቀ
ፕሪመር ሊግፕሪመር ሊግ

ኖቲንግሃም - ሳውዝሃምፕተን 5፡00 ድ.ቀ
ኤቨርተን - ቶተንሃም 5፡00 ድ.ቀ

ማን ዩናይትድ - ብራይቶን 5፡00 ድ.ቀ
ኢፕስዊች ታውን - ማን ሲቲ 7፡30 ድ.ቀ

ላ’ሊጋላ’ሊጋ
ሪያል ማድሪድ - ላስ ፓልመስ 6፡15 ድ.ቀ

ሰሪ’ኣሰሪ’ኣ
ኢንተር ሚላን - ኢምፖሊ 10፡45 ድ.ቀ

ጽባሕጽባሕ
ፕሪመር ሊግፕሪመር ሊግ

ቸልሲ - ዎልቨስ 11፡00 ድ.ቀ

ኒውካስልን ኢሳቕን ተገቲኦም
ክላይቨርት ደሚቑ

ኣብ ዝሓለፈ ሽዱሽተ ናይ ፕሪመር ሊግ 
ጸወታታት ዓወት ብምምዝጋብ ደረጃኣ ናብ 
ራብዓይ ክብ ዘበለት ኒውካስል፡ ትማሊ ካብ 
ትጽቢት ወጻኢ ኣብ ገዛእ ሜዳኣ - ሰይንት 
ፓርክ ጃሜስ ብቦርንማውዝ ርእሳ ኣድኒና።
  ብኣጋኡ መሳጢ ጸወታ ከርእዩ ዝጀመሩ 

ተጻወትቲ  ቦርንማውዝ፡ ኣብ ሻዱሻይ ደቒቕ 
ብጽቡቕ ምቕብባል ዝሃነጽዋ ኵዕሶ፡ ብመገዲ 
ጃስቲን ክላይቨርት ኣብ ሰኪዔት ኣዕረፉዋ።
  ኒውካስል ግና፡ ግብረ-መልሲ ክትህብ 

ክንዮ 20 ደቓይቕ ኣይሓተተትን። ሓለቓኣ 
ብሩኖ ጉማረሽ፡ ብናይ መኣዝን ቅላዕ 
ዝመጽኣቶ ኵዕሶ ብርእሱ ገጪዮ ጸወታ 
ኣመዓራረዮ። 
  ንዕረፍቲ 1ብ1 ክወጻእ እናተባህለ ከኣ፡ 

ጉማረሽ ኣብ ልዳቶም ዝተመንጠላ ኵዕሶ፡ 

ብመገዲ ኦኡታራ 
ናብ ጃስቲን ድሕሪ 
ምብጻሓ፡ እቲ ሆላንዳዊ፡ 
ንዑኡን ንጋንታኡ 
ካልአይቲ ሸቶ ወሲኹ፣ 
ቦርንማውዝ፡ 2ብ1 
መሪሓ ወጺኣ። 
  ኒውካስል፡ ዝሓሸ 

ሚዛን ጸወታን 
ምቕብባል ኵዕሶን 
እኳ እንተነበራ፡ ናይ 
ሸቶ ዕድላት ኣብ 

ምፍጣር ግና፡ ድኽምቲ ነይራ። ብመንጽሩ፡ 
እቲ ጸወታ ማእሚእዎ ዝወዓለ ክላቨርት፡ 
ሃትሪክ ዘስርሓቶ ሸቶ ኣብ መበል 92 ደቒቕ 
ኣቝጸረ። በዚ ደው ዘይበለ ዋሕዚ ሸቶታት 
ቦርንማውዝ፡ ብጸጋም ክንፊ ምኽልኻል 
ጽቡቕ ዝወዓለ ሚሎስ ከርከዝ ድሕሪ 
ኣርባዕተ ደቓይቕ ራብዐይቲ ሸቶ ወሲኹ፣ 
ንጋንታኡ 4ብ1 ኣዐወታ።
  በዚ ውጽኢት፡ ንሽዱሽተ ግጥማት ዝቐጸለ 

ናይ ዓወት ጉዕዞ ኒውካስል ኣኽቲሙ። 
ብተመሳሳሊ’ውን፡ ኣብ ተኸታታለቲ ሸሞንተ 
ናይ ሊግ ግጥማት ሸቶ ብምቝጻር ክብረ-
ወሰን እዛ ጋንታ ዝሓዘ ኤርትራዊ-ሽወደናዊ 
ኣለክሳንደር ኢሳቕ፡ በቲ ጸወታ ታሪኻዊ 
ጕዕዞኡ ተገቲኡ።

ዝመስለኒ ናይ ጋንታ ጸገም እዩ። ክትርእይዎ 

ትኽእሉ ኢኹም፣ ናይ ሕጂ ጥራይ ዘይኾነ 

ካብ ዝሓለፉ ዓመታት። ብርግጽ ዋሕዲ 

ሸቶታት ኣለና። ከም ዝመስለኒ ብሓባር 

ጉዕዞ ምስ ጀመርና፡ ራስሙስ፡ ኩሉ ግዜ 

ሸቶ ዘመዝገብ ተጻዋታይ ክኸውን እዩ። 

ስለ’ዚ፡ ኣብ ዝመጽእ ግጥማት ናብ ብቕዓት 

ክምለስ እዩ፣ ብሓባር ንርኣዮ።” ኢሉ።

  ንሱ ቀጺሉ፡ “ከም ዝመስለኒ፡ እቲ ጸገም 

ክንዮ ናይ ራስሙስ ዝያዳ ናይ ጋንታ ጸገም 

እዩ። ካብ ዝሓለፈ ናይ ምስልጣን ግዜ ናብ 

ሓዲሽ እዋን ኣብ ምስግጋር ኢና ጸኒሕና፣ 

ጌና ሕጂ’ውን ኣለና። ኣብ ሳልሳይ ርብዒ 

ሜዳኣ (ኣብ ከባቢ ልዳት ኣንጻር ጋንታ) 

ዕድላት ክንፈጥር ኣዚና ኢና ንጽገም 

ዘለና።” ክብል፡ ዘለዎም ብድሆ ገሊጹ።

  ሓሙስ ምሸት ካብ ድሕሪት ተበጊሳ 

ንሳውዝሃምፕተን 3ብ1 ዝሰዓረታ ዩናይትድ፡ 

ሎሚ ኣብ ሜዳኣ ንብራይቶን ዓዲማ ፈታኒ 

ጸወታ ከተካይድ እያ።

  እንተኾነ፡ ብመሰረት ናይ ኢጣልያ 
ጋዜጣ ደለ ስፖርት፡ እዚ መስርሕ ፈለማ ኣብ 
ክንዲ ብቐዋሚ፡ ብናይ ሓደ ሚልዮን ዩሮ 
ናይ ብልቓሕ ውዕል እዩ ክፍጸም። ሚላን፡ 
ብሓሙሽተ ሚልዮን ዩሮ ብቐዋሚ ከተፈርሞ 
ግና ኣማራጺ ኣለዋ። እዚ ናይ ምግዛእ 
መስርሕ ምስ ዝፍጸም ከኣ፡ ዎከር፡ ክሳብ ሰነ 
2027 ዝጽንሖ ውዕል ክፍርም እዩ። 
  ካብ ክራማት 2017 ጀሚሩ ንዝሓለፉ 

ሸሞንተ ዓመታት ንዝተጻወተላ ወሳኒ 
ተጻዋታይ ከተፋኑ ተቓሪባ ዘላ ማን ሲቲ፡ 
መተካእታኡ ንምፍራም ኣብ ልዕሊ ናይ 
ክንፊ ተጻዋታይ ክለብ ጁቬንቱስ ኣንድረያ 
ካምቢያሶ ዓቢ ተገዳስነት ኣሕዲራትሉ 
ኣላ፣ ወላ’ኳ ዋጋኡ ሕሱር ከምዘይኾነ 
ይገለጽ። ጁቬ፡ ካብ መሸጣ እዚ ወዲ 25 
ዓመት ኢጣልያዊ፡ ልዕሊ 60 ሚልዮን ዩሮ 
ከምእትጽበ ይሕበር።

ዓሊ፡ ሓዲሽ ውዕል ምስ ኮሞ . . .

ዓሊ (ተኸቢቡሉ ዘሎ) ኣብ እዋን ልምምድ ምስ ተጻወትቲ ኮሞዓሊ (ተኸቢቡሉ ዘሎ) ኣብ እዋን ልምምድ ምስ ተጻወትቲ ኮሞ

እንግሊዛዊ ናይ ቅድም ተጻዋታይ ኤቨርተር 
ደሊ ዓሊ፡ ሓዲሽ ውዕል ምስ ኢጣልያዊት 
ክለብ ኮሞ ክፍርም ተሰማሚዑ። 

  ዓሊ፡ ዝሓለፈ ክረምቲ ምስ ኤቨርተን 
ዝነበሮ ውዕል ድሕሪ ምዝዛሙ፡ ዛጊት ሓዳስ 
ክለብ ክረክብ ኣይከኣለን ዘሎ። ካብዚ ወርሒ 

ጥሪ ጀሚሩ ግና፡ ናብ ኢጣልያዊት ክለብ ኮሞ 
ክጽምበር ምዃኑ ክግለጽ ቀኒዩ እዩ።
  ይዂን እምበር፡ ዛጊት ንልምምድ እምበር 

ቀዋሚ ተጻዋታዮም ከምዘይኾነ ኣሰልጣኒኣ 
ሰስ ፋብሪጋዝ ብምግላጹ፡ ሕጂ’ውን ዳግማይ 
ናብ ጸወታ ናይ ምምላስ ዕድሉ ኣብ ምልኽት 
ሕቶ ኣትዩ ጸኒሑ። 
  ትማሊ ኣብ ሰዓታት ድሕሪ ቀትሪ ኣብ 

ዝተዘርገሐ ዜና ግና፡ ኮሞ፡ ክሳብ ሰነ 2026 
ዝጽንሖ ውዕል ከተፈርሞ ተሰማሚዓ ኣላ። 
እዚ ውዕል ብናይ ሓደ ዓመት ክናዋሕ’ውን 
ኣማራጺ ዘለዎ እዩ። 
  ኣብ ፈለማ ናይ 20ታት ዕድመኡ ካብቶም 

ትስፉዋት መንእሰያት ተጻወትቲ ዝነበረ ዓሊ፡ 
ድሕሪ ለካቲት 2023 ዝኾነ ፕሮፈሽናል 
ጸወታ ኣየካየደን ዘሎ። በዚ ሕጂ ክፍርሞ 
ተሰማሚዕዎ ዘሎ ግና፡ ዳግማይ ድሕሪ ኣስታት 
ክልተ ዓመታት ተወዳዳሪ ጸወታ ከካይድ 
ትጽቢት ይግበረሉ።

ሶልሻየር፡ ናብ 
ስራሕ ተመሊሱ
ናይ ቅድም ዓላሚ ማን ዩናይትድ ኦለ 

ጉናር ሶልሻየር፡ ሓዲሽ ዓላሚ ቱርካዊት 
ክለብ በሽኺታሽ ኮይኑ ተሸይሙ። 
 ኣብ 2021 ብዩናይትድ ምስ ተባረረ 

ድሕሪ ሰለስተ ዓመታት ናብ ስራሕ 
ተመሊሱ ዘሎ ሶልሻየር፡ ክሳብ ክራማት 
2026 ክዕልም እዩ ፈሪሙ ዘሎ። ክሳብ 
2027 ናይ ምንዋሕ ኣማራጺ’ውን ኣለዎ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ስጋለት ቀጣን ቁ.6፡ (ቪያ ጅዳ)

ጎደና 176-3 ቁ.8፡ ከባቢ ሚ/ሪ ትምህርቲ
ጎደና 173-18 ቁ. 21 ከባቢ ማይ ጃሕጃሕ ጥቓ ህዝባዊ ቤት ንባብ

ፋርማሲ ቪያ ጅዳ
ፋርማሲ ናጽነት

ቤት መሸጣ መድሃኒት ማይ ጃሕጃሕ

ዳህሳስን ምርምርንዳህሳስን ምርምርን
  ዮርዳኖስ ጸጋይ    ዮርዳኖስ ጸጋይ  

ዳህሳስን ምርምርንዳህሳስን ምርምርን
19 ጥሪ 2025 - ገጽ 12መበል 34 ዓመት ቁ.121

abur Printing Services

ዕለታዊ ጸባ ምስታይ፡ ተኽእሎ መንሽሮ መዓንጣ የጕድልብተመራመርቲ ዩኒቨርሲቲ ኦክስፎርድ 
ዝተኻየደ ሓዲሽ መጽናዕቲ፡ ዕለታዊ 
ኩባያ ጸባ ምስታይ፡ ንተኽእሎ መንሽሮ 
መዓንጣ ብ17 ሚእታዊት ከምዝንኪ 
ኣነጺሩ። 
እቲ መጽናዕቲ፡ ኣብ ሕክምናዊ ጸብጻብ 

540 ሽሕ ሰባት ተመርኲሱ ን17 ዓመታት 
እዩ ተኻይዱ። እቶም ተመራመርቲ፡ 
ኣብ ጸባ ዝርከብ ባእታ ‘ካልሲዩም’፡ ኣብ 
ምጉዳል ተኽእሎ መንሽሮ መዓንጣ 
ሓጋዚ ከምዝኾነ እዮም ዝገልጹ ዘለዉ። 
ንሳቶም ነቲ መስርሕ ኣመልኪቶም 
ክገልጹ ከለዉ፡ ኣብ ጸባ ዝርከብ ባእታ 
‘ካልሲዩም’ ናብ ሓሞት ጠቢቑ፡ ነቶም 
ብዝተፈላለዩ ምኽንያት ኣብ መዓናጡ 
ለጊቦም ዝርከቡ ስብሒ ዝመልኡ ኣሲዳት 
ብምልጋስ፡ ኣብ ዝተናውሐ እዋን ኣብ 
መዓንጣ ከስዕብዎ ዝኽእሉ ሓደጋ 
ብእዋኑ ከምዝንክዮ ወሲኾም ኣረዲኦም። 
መንሽሮ መዓንጣ ብዘለዎ ብዝሒ 

ቁጽሪ ግዳያት፡ ኣብ ሳልሳይ ደረጃ 
ዝስራዕ ዓይነት መንሽሮ እዩ። ዓመታዊ  
2 ሚልዮን ሰባት በዚ ሕማም ክጥቅዑ 
ከለዉ፡ 1 ሚልዮን ከኣ ይሞቱ። ኣብ’ዚ 
ግዜ’ዚ፡ ኣብ ምዕቡላት ሃገራት ብዝርአ 
ዘሎ መጠን ወሰኽ ናህሪ ናይ’ዚ ሕማም፡ 

ክሳብ 2040 ዓ.ም ቁጽሪ ግዳያት ናብ 
3.2 ሚልዮን ክብ ክብል ከምዝኽእል 
ይግመት። ካብ ነዊሕ እዋን፡ ብዕድመ 
ዓበይቲ ሰባት እዮም ብዝያዳ ነዚ ሕማም 
ከማዕብልዎ ጸኒሖም። ካብ’ዚ ቀረባ 
ዓመታት ኣትሒዙ ግን፡ እዚ ሕማም 

ልክዕ ከም ተላባዒ ሕማም፡ ኣብ ብዕድመ 
ናኣሽቱ ሰባት እዩ ብብዝሒ ክርአ ጀሚሩ 
ዘሎ። 
ኣብ’ቲ መጽናዕታዊ ርኽበት፡ ብዝሒ 

ኣልኮላዊ መስተን ስጋን ተኽእሎ 
እዚ ሕማም ከምዘልዕሉ እዩ ክፍለጥ 
ተኻኢሉ። ዕለታዊ 20 ግራም ዓቐን 
ኣልኮል ዘለዎ ኣልኮላዊ መስተ ምስታይ፡ 
ተኽእሎ እዚ ሕማም ብ15 ሚእታዊት 
ከልዕሎ ከሎ፡ መዓልታዊ 30 ግራም 
ዝኣክል ዝተመስርሐ ኮነ ዘይተመስርሐ 
ስጋ ምብላዕ ከኣ ንተኽእሎ እዚ ሕማም 
ብ8 ሚእታዊት ከምዘዕብዮ ተገሊጹ። 
ብዘይካ’ዚ፡ 50 ሚእታዊት ካብ 

መንሽሮ መዓንጣ፡ ኣብ ኣመጋግባን 
ቅዲ-መነባብሮን ለውጢ ብምትእትታው 
ክውገድ ዝከኣል ምዃኑ ይሕበር። 
ማእከላይ ክብደት ምህላው፡ ጽሕጊ 

ዘለዎም መግብታት ምምጋብ፡ ኣልኮላዊ 
መስተ ዘይምብዛሕ፡ ኣካላዊ ምንቅስቓስ 
ምዝውታርን ሽጋራ ዘይምትኻኽን ከኣ 
ገለ ካብ’ቶም ኣብ ምውጋድ እዚ ሕማም 
ኣበርክቶ ዘለዎም ጠቐምቲ ልምድታት 
ምዃኖም፡ ክኢላታት ጥዕና ይገልጹ። 
እዞም ልምድታት ከም’ዚ ኢሎም ከለዉ፡ 
ኣመጋግባ፡ ኣብ ምውጋድ እዚ ሕማም 
ልዑል ተራ ከምዘለዎ ይንገር። ሓደ ካብ 
ሓሙሽተ በዚ ሕማም ዝጥቅዑ ሰባት፡ 
ብዝሒ ዝተመስርሐን ዘይተመስርሐን 
ስጋ ከምዘዘውትሩ ይሕበር። 
እቶም ተመራመርቲ፡ ትሕዝቶ 

‘ካልሲዩም’ ዘለዎም መግብታት ከም 
ኣሕምልቲ፡ ፍሩታታት፡ ኣእካልን ጸባን 
ምዝውታር፡ ንተኽእሎ እዚ ሕማም 
ከጉድሉ ከምዝኽእሉ፡ ኣብ መወዳእታ 
ኣዘኻኺሮም።

ሽኮራዊ መስተ፡ ጠንቂ ሕማም ሽኮር ይኸውን ኣሎ” ተመራመርቲ
ሽኮራዊ መስተ፡ ዓመታዊ፡ ጠንቂ ሕማም 

ሽኮርን ጸገም ልብን ሚልዮናት ሰባት 
ይኸውን ከምዘሎ፡ ተመራመርቲ ዩኒቨርሲቲ 
ታፍት ሓቢሮም። 
ብሰንኪ ብዝሒ ሽኮራዊ መስተ፡ ዓመታዊ 

2.2 ሚልዮን ሰባት ግዳያት ሕማም ሽኮር 
ክኾኑ ከለዉ፡ 1.2 ሚልዮን ድማ ንጸገማት 
ልቢ ይቃልዑ። እዞም ብብዝሒ ሽኮራዊ 
መስተ ዝስዕቡ ዘለዉ ጥዕናዊ ጸገማት፡ 
ብዝያዳ ኣብ ምምዕባል ዝርከባ ሃገራት 
ይርኣዩ ከምዘለዉ እዩ ዝጥቀስ። ሽኮራዊ 
መስተ ጠንቂ እቲ 21 ሚእታዊት ኣብ 
ሃገራት ሓውሲ ሰሃራ ዘጋጥም ሕማም 
ሽኮር ክኸውን ከሎ፡ ኣብ ላቲን ኣመሪካ 
ከኣ እቲ 24 ሚእታዊት ሕማም ሽኮርን 

11 ሚእታዊት ጸገማት ልብን በዚ ዓይነት 
መስተ ከምዝመጽእ፡ ጥዕናዊ ጸብጻባት እዘን 
ሃገራት የመልክቱ። ኮሎምቢያ፡ ሜክሲኮን 
ደቡብ ኣፍሪቃን ከኣ እተን ብዝሒ ግዳያት 
ሽኮራዊ መስተ ዘለወን ሃገራት ኮይነን 
ተመዝጊበን ኣለዋ። 
ሽኮራዊ መስተ፡ ብቐሊሉ ዝሓቅቕ፡ ኣብ 

ደም ንዝርከብ ዓቐን ሽኮር ዘልዕል፡ ትሑት 
ማዕድናዊ ትሕዝቶ ዘለዎ መስተ እዩ። 
ዕለታዊ እዚ ዓይነት መስተ ምውሳድ፡ 
ክብደት ሰብነት ዘልዕል ኣብ ርእሲ ምዃኑ፡ 
ንሕማም ሽኮርን ልብን ዝኣመሰሉ ጸገማት 
ስርዓተ ሜታቦሊዝም ከኣ የቃልዕ። እዚ ዓይነት 
መስተ ብብዝሒ ኣብ ዕዳጋታት ማእከላይን 
ትሑትን ኣታዊታት ዘለወን ሃገራት 

ተዘርጊሑ ይርከብ። ዜጋታት እዘን ሃገራት፡ 
ነቶም ብሽኮራዊ መስተ ዝስዕቡ ጸገማት 
ጥዕና፡ ብመንጽር ቁጠባዊ ትሕዝቶኦምን 
ሕክምናዊ ምዕባለን ንኽገጥምዎ ኣዝዮም 
እዮም ዝሽገሩ። ኣሉታዊ ሳዕቤናት ሽኮራዊ 
መስተ ካብ ኣብ ደቂ-ኣንስትዮ ብዝያዳ ኣብ 
ደቂ-ተባዕትዮ ክዓዝዝ ከሎ፡ ካብ ንዓበይቲ 
ሰባት ከኣ ብዝያዳ ንናኣሽቱ ሰባት የሳቒ። 
ኣብ መወዳእታ፡ ዝኾነ ዝተመስርሐ ዓይነት 

መስተ፡ ባህርያዊ ኮነ ሰብ-ሰርሖ፡ መቓምምቲ 
ተሓዊስዎ ስለዝስራሕ፡ ኣብ ዝተናውሐ 
እዋን ከኣ ንጥዕና ጎዳኢ ስለዝኾነ፡ ዓደግቲ 
ኣብ ዝሰትይዎ ዓይነት መስተ ዘለዎም 
ኣፍልጦ ኣበሪኾም ጥንቃቐ ክገብሩ፡ እቶም 
ተመራመርቲ ተማሕጺኖም።

ኣብ ሳውና ነዊሕ ምጽናሕ፡ ጐዳኢ ምዃኑ ተሓቢሩ
ኣብ’ዚ ቀረባ ግዜ ብክኢላታት ጥዕና ኣብ 

ዝተኻየደ መጽናዕቲ፡ ኣብ ሳውና (ጥሉል 
ሙቐት እትረኽበሉ ናይ ኣገልግሎት ቦታ) 
ማይ ኮነ ካልእ ፈሳሲ ከይሰተኻ ንሰዓታት 
ምጽናሕ፡ ንወቕዒ ሙቐት ከምዘቃልዕ 
ተሓቢሩ።
ሳውና፡ ጥሉል ሙቐት ዘለዎ ኰይኑ፡ 

ንምዝናይ፡ ንምጽራይ ቆርበትን ጥዕና 
ንምርካብን ዝሕግዝ ኣገልግሎት ዝወሃበሉ 
ቦታ እዩ። ይኹን’ምበር፡ ኣብ ሳውና ሰዓት 
ከይተመልከትካ ነዊሕ ምጽናሕን፡ ኣብ’ቲ 
እትጸንሓሉ ግዜ ከኣ እኹል ማይ ወይ 
ካልእ ፈሳሲ ዘይምውሳድን፡ ሓደገኛ 
ከምዝኾነ እዩ ዝግለጽ ዘሎ። 
እዚ መጽናዕታዊ ጽሑፍ ኣብ ተመኩሮ 

ብርክት ዝበሉ ሰባት ዝተመርኰሰ እዩ 
ነይሩ። ምሉእ ጥዕና ዘለዎም ሰባት፡ ኣብ 
ሳውና እኹል ዝስተ ፈሳሲ ከይረኸቡ 
ግዜኦም ከይሓለዉ ምስ ዝጸንሑ፡ ንወቕዒ 
ሙቐት ተቓሊዖም፡ ኣብ ዕውለት ክኣትዉ 
ከለ ገለ ከኣ ክሞቱ ከምዝኽእሉ’ዩ፡ 
ብኣካየድቲ እዚ መጽናዕቲ ዝሕበር ዘሎ። 
ወቕዒ ሙቐት፡ ብሰንኪ ብርቱዕ 

ሙቐት፡ ሙቐት ኣካላት ልዕሊ 40 ዲግሪ-
ሰንትግረይድ ምስ ዝድይብ ዘጋጥም 

ኩነት እዩ። እዚ ሳሕቲ ዘጋጥም ጥዕናዊ 
ቅልውላው፡ ምዝንባዕ ንጥፈታት ሓንጎል 
ዘኸትል እዩ። ብዝያዳ ድማ ኣብ ናይ 
ሳውና ቦታታትን ልዑል ሙቐት ዘለዎም 
ከባቢታትን የጋጥም። ካብ’ቶም ወቕዒ 
ሙቐት ዘጋጠሞም ብዕድመ ዓበይቲ 
ሰባት፡ እቶም 50 ሚእታዊት ክሞቱ 
ከለዉ፡ እቶም ብዕድመ ንኣሽቱ ከኣ ናብ 
ዕውለት ከምዘእትዎም ተገሊጹ። 
ኣብ መወዳእታ ኣሕተምቲ እቲ 

መጽናዕታዊ ጽሑፍ፡ ሰባት ናብ ዘመናዊ ኮነ 
ባህላዊ ሳውና (ጥሽ) ዝካየደሎም ቦታታት 
ቅድሚ ምእታዎም፡ ኣካላቶም ሓይሊ 

ክህቦም ዝኽእል እኹል ጠሊ ከምዝረክብ 
ክገብሩን ዝጸንሕዎ ግዜ ከኣ ከንውሕዎ 
ከምዘይብሎምን መኺሮም። 
ኣብ’ቲ ናይ ኣገልግሎት ቦታ ዝርከቡ 

ሰራሕተኛታት ከኣ፡ ኩነታት ተገልገልቲ 
ተመላሊሶም ክቆጻጸሩን፡ ወቕዒ ሙቐት 
ዘጋጠሞም ዓማዊል ምስ ዝዕዘቡ ከኣ፡ 
ቀልጢፎም ከዝሕልዎም ኣዘኻኺሮም። 
ሰብነት ናይ’ቶም ወቕዒ ሙቐት 
ዘጋጠሞም ሰባት ብቕልጡፍ 
ምስዘይዝሕል፡ እቲ ኣብ ዋህዮታቶም 
ዝስዕብ ጉድኣት እናለዓለ ከም ዝኸይድ 
ይግለጽ።

ዓሚቝ ድቃስ፡ ንሓንጎል ኣብ 
ምጽራይ ይሕግዝ

ብዴንማርካውያን ተመራመርቲ ኣብ 
ዝተኻየደ ሓድሽ መጽናዕቲ፡ ዓሚቝ 
ድቃስ ብዘይካ ኣብ ምሕዳስ ኣካላት፡ 
ኣብ ምእላይ እቶም ኣብ ግዜ ቀትሪ 
ኣብ ሓንጎል ዝንደቑ ረስሓት’ውን ተራ 
ከምዘለዎ ተሓቢሩ። 
ስነ-ፍልጠተኛታት ካብ ነዊሕ እዋን 

ኣትሒዞም፡ ሓንጎል ኣብ ውሽጡ 
ንዝፍጠር ርስሓት ዘልግሰሉ ስርዓት 
ከምዘለዎ እዮም ክሕብሩ ጸኒሖም። 
እዚ ስርዓት፡ ኣብ ሓንጎልን ዓንዲ ሕቖን 
ፈሳሲ ብምዝውዋር እዩ ነቲ ኣብ ሓንጎል 
ዝፍጠር ርስሓት ዘልግሶ። እዚ መስርሕ 
ነቲ ምስ ጸገም መትኒ ዝተሓሓዝ፡ ኣብ 
ሓንጎል ብጎዳእቲ ፕሮቲናት ዝስዕብ 
ብዕካኸ ንምእላይ ሓጋዚ እዩ። እንተኾነ፡ 
እዚ መስርሕ ብኸመይን መዓስን 
ከምዝካየድ ግን ንጹር ኣይኮነን ጸኒሑ። 
እዞም ተመራመርቲ ከኣ፡ ነዚ ንህላወ 

ጥዑይ ሓንጎል ሓጋዚ ዝኾነ መስርሕ 
ንምንጻር፡ መጽናዕቶም ኣብ ኣናጹ 
ኣካይዶሞ ነይሮም። ንሳቶም፡ ኣብ 
ምጽራይ ርስሓት ናይ ሓንጎል ልዑል ተራ 
ዘለዎ ‘ኑረፐነፍሪን’ ዝተባህለ ሞሎኲል፡ 

ኣብ እዋን ዓሚቝ ድቃስ ብብዝሒ 
ከምዝፈሪ እዮም ክርዱኡ ክኢሎም። ኩሉ 
ዓይነት ድቃስ ኣብ ምእላይ ኣብ ሓንጎል 
ዝፍጠር ረስሓት ማዕረ ዲዩ ኣይኮነን 
ንምፍላጥ ኣብ ዘካየድዎ ተወሳኺ 
መጽናዕቲ ከኣ፡ ምዝውዋር እቲ ኣብ 
ምጽራይ ሓንጎል ዝነጥፍ ፈሳሲ፡ ካብ’ተን 
ብባህርያዊ መገዲ ዝደቀሳ ኣናጹ ኣብ’ተን 
ብሓገዝ መደቀሲ ከኒና ዝደቀሳ ኣናጹ፡ 
ብ30 ሚእታዊት ክዝሕትል ከምዝኸኣለ፡ 
እቶም ተመራመርቲ ትዕዝብትታቶም 
ሓቢሮም። ንሳቶም ወሲኾም፡ ንምድቃስ 
ዝሕግዙ መድሃኒታት፡ ነቲ ባዕሉ ናይ 
ምጽራይ መስርሕ ሓንጎል ስለዝዘራርግዎ፡ 
ነዚ መድሃኒት ብዘይትእዛዝ ሓኪም 
ዝወስድዎ ሰባት፡ ብባህርያዊ መገዲ 
ክድቅሱ ዘኽእሎም ካልእ ሜላ ከናድዩ 
መኺሮም።
ወሲኾም፡ እዚ ኣብ ኣናጹ ዝተራእየ 

መስርሕ ምጽራይ ሓንጎል፡ ብተመሳሳሊ 
ኣገባብ ኣብ ወዲ-ሰብ ከምዝካየድ 
ብምጥቃስ፡ ንኣተኣማማኒ ውጽኢት ግን 
ኣብ ሰባት ተወሳኺ ምርምር ምክያድ 
ኣድላዪ ምዃኑ ገሊጾም።

